
Монгол Улсын Их Хурлын 2022 оны намрын ээлжит 

чуулганы Инновац, цахим бодлогын байнгын хорооны 

 10 дугаар сарын 24-ний өдөр /Даваа гараг/-ийн

 хуралдааны товч тэмдэглэл

Инновац, цахим бодлогын байнгын хорооны дарга Э.Батшугар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 12 гишүүнээс 10 гишүүн хүрэлцэн ирж, 83.3 хувийн ирцтэйгээр хуралдаан 13 цаг 16 минутад Төрийн ордны “Жанжин Д.Сүхбаатар” танхимд эхлэв. 

Эмнэлгийн чөлөөтэй: Б.Саранчимэг.

Нэг.Нийтийн мэдээллийн ил тод байдлын тухай хуульд нэмэлт, өөрчлөлт оруулах тухай хуулийн төсөл /Засгийн газар 2022.09.29-ний өдөр Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Цахим хөгжил, харилцаа холбооны сайд Н.Учрал, Цахим хөгжил, харилцаа холбооны яамны Төрийн нарийн бичгийн дарга Ч.Золбаяр, мөн яамны Цахим хөгжлийн бодлогын хэрэгжилтийг зохицуулах газрын дарга Б.Билэгдэмбэрэл, Харилцаа холбооны бодлогын хэрэгжилтийг зохицуулах газрын дарга Х.Энхманлай, Кибер аюулгүй байдлын бодлогын хэрэгжилтийг зохицуулах газрын дарга Э.Насанбат, Цахим засаглалын хэлтсийн дарга Б.Золбоо, Хуулийн хэлтсийн дарга Х.Сүрэнхорол, Санхүү, хөрөнгө оруулалтын хэлтсийн дарга П.Дэлгэрмаа, “Үндэсний дата төв” Улсын төсөвт үйлдвэрийн газрын захирал М.Баттулга, “И-Монгол академи” Улсын төсөвт үйлдвэрийн газрын захирал Л.Энхбат, Улсын бүртгэлийн ерөнхий газрын дарга Д.Дэлгэрсайхан, Сангийн яамны Төрийн нарийн бичгийн дарга Ж.Ганбат, мөн яамны Төсвийн бодлого, төлөвлөлтийн газрын дарга М.Санжаадорж, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Өрийн удирдлагын хэлтсийн дарга Б.Одонтуяа, Төсвийн хөрөнгө оруулалтын хэлтсийн дарга Ж.Дэлгэржаргал, Хөгжлийн санхүүжилтийн хэлтсийн дарга Б.Ганзориг, Төсвийн зарлагын хэлтсийн ахлах шинжээч Д.Отгонжаргал, Төсвийн нэгтгэлийн хэлтсийн мэргэжилтэн Э.Батмөнх, Төсвийн орлогын хэлтсийн мэргэжилтэн Г.Гантулга, Төсвийн зарлагын хэлтсийн мэргэжилтэн П.Бат-Эрдэнэ, Монгол Улсын Ерөнхий аудиторын орлогч Я.Сарансүх, Аудитын нэгдсэн удирдлага, зохицуулалтын газрын захирал, тэргүүлэх аудитор Ц.Энхжавхлан, Аудитын хоёрдугаар газрын захирал, тэргүүлэх аудитор Ц.Наранчимэг, Гүйцэтгэл-нийцлийн аудитын газрын захирал, тэргүүлэх аудитор Д.Энхболд нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Баярсайхан, Ё.Энхсайхан, мөн газрын Байнгын хорооны асуудал хариуцсан хэлтсийн дарга Д.Энхбат, Инновац, цахим бодлогын Байнгын хороо хариуцсан ахлах зөвлөх П.Батбаатар, референт П.Болорцэцэг нар байлцав.

Төслийн талаар Цахим хөгжил, харилцаа холбооны сайд Н.Учрал танилцуулав.
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн Нийтийн мэдээллийн ил тод байдлын тухай хуульд нэмэлт, өөрчлөлт оруулах хуулийн төслийг зүйл бүрээр хэлэлцэв.


Хуулийн төслийн 1 дүгээр зүйлтэй холбогдуулан Улсын Их Хурлын гишүүн Ж.Чинбүрэн, Ц.Идэрбат, Х.Ганхуяг нарын тавьсан асуултад Сангийн сайд Б.Жавхлан, Цахим хөгжил, харилцаа холбооны сайд Н.Учрал, Улсын бүртгэлийн ерөнхий газрын дарга Д.Дэлгэрсайхан нар хариулж, тайлбар хийв.

Хуулийн төслийн 1 дүгээр зүйлтэй холбогдуулан Улсын Их Хурлын гишүүн Г.Амартүвшингийн гаргасан зарчмын зөрүүтэй саналын томьёоллоор санал хураалт явуулав. 

Э.Батшугар: 1.Төслийн 1 дүгээр зүйлийн 18 дугаар зүйлийн 18.19 дэх хэсгийн “түүний дэд бүтцийг сайжруулах, хэвийн үйл ажиллагааг хангах зориулалтаар зарцуулна.” гэснийг “хэвийн үйл ажиллагааг хангахад зориулан төсвөөс санхүүжүүлнэ.” гэж өөрчлөх гэсэн саналыг дэмжье гэсэн санал хураалт явуулъя. 

Улсын Их Хурлын гишүүн Г.Амартүвшин саналаа тайлбарлав.


Зөвшөөрсөн: 
  7

Татгалзсан:

  3

Бүгд:


10


70.0 хувийн саналаар дэмжигдлээ. 

2.Төслийн 1 дүгээр зүйлийн 321 дүгээр зүйлийн 321.5 дахь хэсгийн “тус байгууллагад” гэсний өмнө “энэ хуулийн 321.4 дэх хэсэгт заасны дагуу баталсан бүтэц, орон тооны хяЗасгийн газар аарт багтаан” гэж нэмэх гэсэн саналыг дэмжье гэсэн санал хураалт явуулъя. 

Улсын Их Хурлын гишүүн Г.Амартүвшин саналаа тайлбарлав.


Зөвшөөрсөн: 
  7


Татгалзсан:

  3


Бүгд:


10


70.0 хувийн саналаар дэмжигдлээ. 

3.Төслийн 1 дүгээр зүйлийн 321 дүгээр зүйлийн 321.9 дэх хэсгийн “321.1” гэснийг “321.1.1, 321.1.6, 321.1.8” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн: 
  7


Татгалзсан:

  3


Бүгд:


10


70.0 хувийн саналаар дэмжигдлээ. 

 4.Төслийн 1 дүгээр зүйлийн 321 дүгээр зүйлийн 321.1 дэх хэсгийн 321.1.1 дэх заалтын “түргэн,” гэснийг хасаж, мөн хэсгийн 321.1.6 дахь заалтын “тасралтгүй, найдвартай” гэснийг “хэвийн” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн: 
  7


Татгалзсан:

  3


Бүгд:


10


70.0 хувийн саналаар дэмжигдлээ. 


Зарчмын зөрүүтэй саналын томьёоллоор санал хурааж дууслаа.

  Хуулийн төслийн 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

Хуулийн төслийг зүйл бүрээр хэлэлцэж дуусав.

Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Төсвийн байнгын хорооны хуралдаанд танилцуулахаар тогтов.

Уг асуудлыг 14 цаг 03 минутад хэлэлцэж дуусав.

Хоёр.Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төсөл /Засгийн газар 2022.09.29-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Цахим хөгжил, харилцаа холбооны сайд Н.Учрал, Цахим хөгжил, харилцаа холбооны яамны Төрийн нарийн бичгийн дарга Ч.Золбаяр, мөн яамны Цахим хөгжлийн бодлогын хэрэгжилтийг зохицуулах газрын дарга Б.Билэгдэмбэрэл, Харилцаа холбооны бодлогын хэрэгжилтийг зохицуулах газрын дарга Х.Энхманлай, Кибер аюулгүй байдлын бодлогын хэрэгжилтийг зохицуулах газрын дарга Э.Насанбат, Цахим засаглалын хэлтсийн дарга Б.Золбоо, Хуулийн хэлтсийн дарга Х.Сүрэнхорол, Санхүү, хөрөнгө оруулалтын хэлтсийн дарга П.Дэлгэрмаа, “Үндэсний дата төв” Улсын төсөвт үйлдвэрийн газрын захирал М.Баттулга, “И-Монгол академи” Улсын төсөвт үйлдвэрийн газрын захирал Л.Энхбат, Улсын бүртгэлийн ерөнхий газрын дарга Д.Дэлгэрсайхан, Хүний эрхийн Үндэсний Комиссын дарга Ж.Хунан, Тагнуулын ерөнхий газрын дэд дарга С.Хүдэрчулуун, Эрүүл мэндийн яамны Бодлого төлөвлөлтийн газрын дарга Б.Буянтогтох, мөн яамны Санхүү, даатгалын хэлтсийн дарга Л.Мөнхцэцэг, Хөрөнгө оруулалтын хэлтсийн дарга Т.Хонгорзул, Эрүүл мэндийн даатгалын ерөнхий газрын дарга Л.Бямбасүрэн, Боловсрол, шинжлэх ухааны яамны Инновацын газрын захирал Б.Баттогтох, мөн яамны Боловсролын мэдээллийн технологийн төвийн Улсын төсөвт үйлдвэрийн газрын захирал Ц.Нямхүү, Шинжлэх ухаан, технологийн сангийн захирал Д.Одгэрэл, “Гааль, татвар, санхүүгийн мэдээллийн технологийн төв” Улсын үйлдвэрийн газрын захирал Т.Батбилэг, Сангийн яамны Төрийн нарийн бичгийн дарга Ж.Ганбат, мөн яамны Төсвийн бодлого, төлөвлөлтийн газрын дарга М.Санжаадорж, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Өрийн удирдлагын хэлтсийн дарга Б.Одонтуяа, Төсвийн хөрөнгө оруулалтын хэлтсийн дарга Ж.Дэлгэржаргал, Хөгжлийн санхүүжилтийн хэлтсийн дарга Б.Ганзориг, Төсвийн зарлагын хэлтсийн ахлах шинжээч Д.Отгонжаргал, Төсвийн нэгтгэлийн хэлтсийн мэргэжилтэн Э.Батмөнх, Төсвийн орлогын хэлтсийн мэргэжилтэн Г.Гантулга, Төсвийн зарлагын хэлтсийн мэргэжилтэн П.Бат-Эрдэнэ, Монгол Улсын Ерөнхий аудиторын орлогч Я.Сарансүх, Аудитын нэгдсэн удирдлага, зохицуулалтын газрын захирал, тэргүүлэх аудитор Ц.Энхжавхлан, Аудитын хоёрдугаар газрын захирал, тэргүүлэх аудитор Ц.Наранчимэг, Гүйцэтгэл-нийцлийн аудитын газрын захирал, тэргүүлэх аудитор Д.Энхболд нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Баярсайхан, Ё.Энхсайхан, мөн газрын Байнгын хорооны асуудал хариуцсан хэлтсийн дарга Д.Энхбат, мөн хэлтсийн Инновац, цахим бодлогын Байнгын хороо хариуцсан ахлах зөвлөх П.Батбаатар, референт П.Болорцэцэг, Хяналт шалгалт, үнэлгээний газрын Төсвийн хяналт, шинжилгээний хэлтсийн ахлах зөвлөх Ш.Батцэнгэл, референт Д.Гэрэлт-Од, С.Төрмөнх нар байлцав.

Төсвийн төслийн танилцуулгыг Цахим хөгжил, харилцаа холбооны сайд Н.Учрал, Монгол Улсын 2023 оны төсвийн төслийн талаарх аудитын дүгнэлтийг Монгол Улсын Ерөнхий аудиторын орлогч Я.Сарансүх нар танилцуулав.
Төсвийн төсөл болон аудитын дүгнэлттэй холбогдуулан Улсын Их Хурлын гишүүн Ц.Сэргэлэн, Ч.Ундрам, Ж.Чинбүрэн нарын тавьсан асуултад Сангийн сайд Б.Жавхлан, Цахим хөгжил, харилцаа холбооны сайд Н.Учрал, Цахим хөгжил, харилцаа холбооны яамны Төрийн нарийн бичгийн дарга Ч.Золбаяр, Улсын бүртгэлийн ерөнхий газрын дарга Д.Дэлгэрсайхан, Хүний эрхийн Үндэсний Комиссын дарга Ж.Хунан, Тагнуулын ерөнхий газрын дэд дарга С.Хүдэрчулуун, Эрүүл   мэндийн   яамны   Бодлого   төлөвлөлтийн   газрын   дарга   Б.Буянтогтох,  “И-Монгол академи” Улсын төсөвт үйлдвэрийн газрын захирал Л.Энхбат, Сангийн яамны Төсвийн бодлого, төлөвлөлтийн газрын дарга М.Санжаадорж нар хариулж, тайлбар хийв.

Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Төсвийн байнгын хорооны хуралдаанд танилцуулахаар тогтов.


Уг асуудлыг 15 цаг 02 минутад хэлэлцэж дуусав.
Гурав.“Засгийн газарт чиглэл өгөх тухай” Байнгын хорооны тогтоолын төсөл
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Инновац, цахим бодлогын Байнгын хороо хариуцсан ахлах зөвлөх П.Батбаатар, референт П.Болорцэцэг нар байлцав.

Тогтоолын төсөлтэй холбогдуулан Улсын Их Хурлын гишүүн Г.Амартүвшин, Ж.Чинбүрэн нарын тавьсан асуултад Байнгын хорооны дарга Э.Батшугар хариулж, тайлбар хийв.

Улсын Их Хурлын гишүүн, Цахим хөгжил, харилцаа холбооны сайд Н.Учрал үг хэлэв.

Байнгын хорооны тогтоолын төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 

Э.Батшугар: 1.Улсын Их Хурлын гишүүн Ж.Чинбүрэнгийн гаргасан, Эрүүл мэндийн салбарыг цахим хэлбэрт шилжүүлэх хүрээнд хэрэгжүүлж байгаа төсөл хөтөлбөр, мэдээлэл технологийн аудитыг Төрийн аудитын газраар хийлгүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
  7

Татгалзсан:

  4


Бүгд:

           11


63.6 хувийн саналаар дэмжигдлээ.


2.Улсын Их Хурлын гишүүн Х.Ганхуягийн гаргасан, Эрүүл мэнд, боловсрол, нийгэм хамгааллын салбарын цахим шилжилтийн хүрээнд хэрэгжүүлж байгаа төсөл хөтөлбөрт мэргэжлийн техникийн аудитыг Төрийн аудитын байгууллагаар шинжлүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
  8
Татгалзсан:

  3

Бүгд:

           11


72.7 хувийн саналаар дэмжигдлээ.

3.Улсын Их Хурлын гишүүн Г.Амартүвшингийн гаргасан,  Тогтоолын төслийн 1 болон 4 дүгээр заалтыг хасъя гэсэн саналыг дэмжье гэсэн санал хураалт явуулъя.

Зөвшөөрсөн:
  8

Татгалзсан:

  3


Бүгд:

           11


72.7 хувийн саналаар дэмжигдлээ.


Зарчмын зөрүүтэй саналын томьёоллоор санал хурааж дууслаа.

Э.Батшугар: “Засгийн газарт чиглэл өгөх тухай” Байнгын хорооны тогтоолын төслийг батлах санал хураалт явуулъя. 

Зөвшөөрсөн:
  8
Татгалзсан:

  3

Бүгд:

           11

72.7 хувийн саналаар Байнгын хорооны тогтоол батлагдлаа.

Байнгын хорооны хуралдаанаар 3 асуудал хэлэлцэв.

 Хуралдаан 2 цаг 22 минут үргэлжилж, 12 гишүүнээс 11 гишүүн хүрэлцэн ирж, 91.6 хувийн ирцтэйгээр 15 цаг 38 минутад өндөрлөв.

Тэмдэглэлтэй танилцсан:

ИННОВАЦ, ЦАХИМ БОДЛОГЫН

БАЙНГЫН ХОРООНЫ ДАРГА 
  



Э.БАТШУГАР

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.МЯДАГМАА

МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

ИННОВАЦ, ЦАХИМ БОДЛОГЫН БАЙНГЫН ХОРООНЫ 10 ДУГААР 
САРЫН 24-НИЙ ӨДӨР /ДАВАА ГАРАГ/-ИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
Э.Батшугар: Байнгын хорооны эрхэм гишүүд энэ өдрийн амгаланг айлтгая. 
Байнгын хорооны гишүүдийн олонх хүрэлцэн ирсэн тул Инновац, цахим бодлогын байнгын хорооны 2022 оны 10 дугаар сарын 24-ний хуралдаан нээснийг мэдэгдье. Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг танилцуулъя.

Гишүүний сонгогдсон тойрог8 нэрээр танилцуулъя. 
Миний бие 28 дугаар тойрог, Амартүвшин гишүүн 29 дүгээр тойрог, Ганибал гишүүн 12 дугаар тойрог, Ганхуяг гишүүн 26 дугаар тойрог, Доржханд гишүүн 29 дүгээр тойрог, Идэрбат гишүүн 18 дугаар тойрог, Сэргэлэн гишүүн 7 дугаар тойрог, Учрал гишүүн 28-дугаар тойрог, Чинбүрэн гишүүн 23 дугаар тойрог.

Байнгын хорооны хуралдааны ирц танилцуулж дууслаа.

Байнгын хорооны хуралдааны хэлэлцэх асуудлыг танилцуулъя.

Гурван асуудал байгаа.

Эхний асуудал. Нийтийн мэдээллийн ил тод байдлын тухай хуульд нэмэлт, өөрчлөлт оруулах тухай хуулийн төсөл,

Хоёрт, Монгол Улсын 2023 оны төсвийн тухай, Нийгмийн даатгалын сангийн 2023 онд төсвийн тухай, Эрүүл мэндийн даатгалын сангийн 2023 оны төсвийн тухай хуулийн төсөл, 2 дахь хэлэлцүүлэг,

Гурав дугаар асуудал, Монгол Улсын Засгийн газарт чиглэл өгөх тухай Байнгын хорооны тогтоолын төслийг хэлэлцэнэ.

Хэлэлцэх асуудал дээр саналтай гишүүд байна уу? Байхгүй байна.

Хэлэлцэх асуудалдаа оръё.

Нэгдүгээр асуудал.

Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн Нийтийн мэдээллийн ил тод байдлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явуулъя.

Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. Ажлын хэсгээ оруулчих уу.

 Учрал Улсын Их Хурлын гишүүн, Цахим хөгжил, харилцаа холбооны сайд, Ж.Ганбат Сангийн яамны Төрийн нарийн бичгийн дарга, М.Санжаадорж Сангийн яамны Төсвийн бодлого, төлөвлөлтийн газрын дарга Ч.Чимэдсүрэн Сангийн яамны Хөгжлийн санхүүжилтийн хөрөнгө оруулалтын газрын дарга, Б.Одонтуяа Сангийн яамны Өрийн удирдлагын хэлтсийн дарга, Ж.Дэлгэржаргал Сангийн яамны Төсвийн хөрөнгө оруулалтын хэлтсийн дарга, Б.Ганзориг Сангийн яамны Хөгжлийн санхүүжилтийн хэлтсийн дарга, Э.Батмөнх Сангийн яамны төсвийн Нэгтгэлийн хэлтсийн мэргэжилтэн, Б.Гантулга Сангийн яамны Төсвийн орлогын хэлтсийн мэргэжилтэн, П.Бат-Эрдэнэ Сангийн яамны Төсвийн зарлагын хэлтсийн мэргэжилтэн, Я.Сарансүх Монгол Улсын Ерөнхий аудиторын орлогч, Ц.Энхжавхлан Аудитын нэгдсэн удирдлагын зохицуулалтын газрын захирал, тэргүүлэх аудитор, Ц.Наранчимэг Санхүү нийслэлийн аудитын газрын захирал, тэргүүлэх аудитор, Ч.Золбаяр Цахим хөгжил, харилцаа холбоо яамны Төрийн нарийн бичгийн дарга, Б.Билэгдэмбэрэл Цахим хөгжил, харилцаа холбооны яамны Цахим хөгжлийн бодлогын хэрэгжилтийн зохицуулах газрын дарга, Х.Энхманлай Цахим хөгжил, харилцаа холбооны яамны Харилцаа холбооны бодлогын хэрэгжилтийн зохицуулах газрын дарга, Э.Насанбат Цахим хөгжил, харилцаа холбооны яамны Кибер аюулгүй байдлын Бодлогын хэрэгжилтийн зохицуулах газрын дарга, Б.Золбоо Цахим хөгжил, харилцаа холбооны яамны Цахим засаглалын хэлтсийн дарга, Х.Сүрэнхорол Цахим хөгжил, харилцаа холбооны яамны Хуулийн хэлтсийн дарга, П.Дэлгэрмаа Цахим хөгжил, харилцаа холбооны яамны Санхүү, хөрөнгө оруулалтын хэлтсийн дарга, М.Баттулга Үндэсний дата төв Улсын төсөвт үйлдвэрийн газрын захирал, Л.Энхбат И-Монгол академийн улсын төсөвт үйлдвэрийн газрын захирал, Д.Дэлгэрсайхан УБЕГ-ын дарга. 

Ажлын хэсгийг их танилцуулж дууслаа.

Монгол Улсын Их Хурлын чуулганы хуралдааны дэгийн тухай хуулийн 39.10-т Байнгын хорооны хуулийн төслийг зүйл бүрээр хэлэлцэнэ гэж заасны дагуу хуулийн төслийг зүйл бүрээр хэлэлцье ээ. 
Одоо Нийтийн мэдээллийн ид тод байдлын тухай хуульд нэмэлт, өөрчлөлт оруулах тухай хуулийн төслийн танилцуулгыг Улсын Их Хурлын гишүүн, Цахим бодлого, харилцаа холбооны сайд Ням-Осорын Учрал танилцуулна. 
 Н.Учрал: Байнгын хорооны дарга, эрхэм гишүүд ээ, 
Монгол Улсын Үндсэн хуульд заасан иргэний мэдээлэл авах эрхийг хангах, төрийн үйлчилгээг цахим хэлбэрээр хүргэх зорилгоор Нийтийн мэдээллийн ил тод байдлын тухай хуулийг Улсын Их Хурлаас 12 дугаар сарын 17-ны өдөр баталсан бөгөөд уг хуулиар хаалттай, хязгаарлалттай нээлттэй гэж зааснаас бусад мэдээллийг ил тод, нээлттэй байлгах, төрийн үйл ажиллагаанд мэдээллийн технологийн дэвшлийг нэвтрүүлэн үндсэн болон дэмжих системийн тусламжтайгаар цахим хэлбэрээр явуулах, түүнчлэн Монгол Улсын Их Хурлаас баталсан алсын хараа 2050 урт хугацааны бодлогын баримт бичгийн засаглал гэх 5 дугаар гүйлийн 5.2.4-т яам, Засгийн газрын агентлаг, аймаг, нийслэл, сум, дүүргийн түвшинд үзүүлэх төрийн үйлчилгээг тодорхойлж, шат дамжлагыг бүртгүүлж, бууруулж, хүртээмжийг нэмэгдүүлнэ гэж тус тус зохицуулсан зорилтыг хэрэгжүүлэх хүрээнд Нийтийн мэдээллийн ил тод байдлын хуульд нэмэлт, өөрчлөлт оруулах тухай хуулийн төслийг боловсруулан танилцуулж байна. 
Монгол Улсын Засгийн газрын 2019 оны 149 дүгээр тогтоолоор төрийн хэд хэдэн байгууллагын үйлчилгээг нэг цэгээс үзүүлэх боломжийг бүрдүүлж, өнөөгийн байдлаар нийслэл Улаанбаатар хотод 6 үйлчилгээний төвд нийслэлийн нутгийн захиргааны 12 байгууллагын 186 албан хаагч, Засгийн газрын харьяа 8 байгууллагын 19 албан хаагчид, нийт 205 албан хаагч, 448 нэр төрлийн үйлчилгээг аймаг, орон нутагт 21 аймгийн төвд Засгийн газар, харьяа байгууллагын орон нутаг дахь салбар нэгжүүдийн 24 байгууллагын 179 албан хаагч, 1285 үйлчилгээг иргэн, хуулийн этгээдэд үзүүлж байна.

Дээрх нэг цэгийн үйлчилгээний төвүүд нь иргэд, олон нийт, төрийн байгууллага дамжиж үйлчилгээ авахгүй байх давуу талтай хэдий ч аймаг, дүүрэгт нэг төвтэй, тухайн төв нь олон ажилтантай ч бүх үйлчилгээг үзүүлдэггүй, ихэнх тохиолдолд эрэлттэй, үйлчилгээ нь дараалал ихтэй, бусад үйлчилгээ нь сул байдаг зэргээс шалтгаалан иргэдээс гомдол, санал ирүүлэх тохиолдлууд олон байгаа тул төрийн үйлчилгээг бүтэц, зохион байгуулалтын хувьд илүү оновчтой хэлбэрээр хүргэх хэрэгцээ шаардлага байгааг харуулж байна. 
Өөрөөр хэлбэл зохион байгуулалтыг аймаг, нийслэлийн Засаг даргын Тамгын газар хариуцаж, орон нутгийн төсвөөс санхүүждэг болон босоо тогтолцоотой байгууллага, ажилтнаа шууд томилдгоос шалтгаалж нэг цэгээр хүн, хуулийн этгээдэд төрийн үйлчилгээг хүргэж чадахгүй байх, төрийн үйлчилгээ авахдаа олон цонх дамжиж байгаа нь нэг цонхны үйлчилгээний үндсэн үзэл санаа, зарчмыг алдагдуулж, зөвхөн байгууллагууд төвлөрсөн үйлчилгээний зарчмаар ажиллах нөхцөлийг бүрдүүлээд байна. Одоогийн байдлаар татвар, торгууль төлөх, даатгуулах, тэтгэмж авах хүсэлт гаргах, оюутан цэргийн бүртгэл хийлгэх зэрэг 5 байгууллагын 50 төрлийн нэг нь нэг шатлалт үйлчилгээ, мөн тусгай зөвшөөрөл авах, сунгах, гадаад паспорт, иргэний үнэмлэх, жолооны үнэмлэх нөхөн авах зэрэг 24 байгууллагын 194 төрлийн олон шатлал бүхий үйлчилгээг оператор хэлбэрээр үзүүлж байна. Орон нутагт салбар нэгжгүй, Оюуны өмчийн газар, Ашигт малтмал газрын тосны газар, Жижиг, дунд үйлдвэрийн газар зэрэг төрийн захиргааны болон Улсын Их Хурлаас удирдлага нь томилогддог байгууллагын үйлчилгээг орон нутагт үзүүлэх бололцоогүй байна.

Цаашид иргэн, хуулийн этгээдэд төрийн үйлчилгээг хүртээмжтэй хүргэх зорилгоор нэмж 44 төрлийн төрийн байгууллагын 181 нэр төрлийн үйлчилгээ, орон нутагт салбар нэгжүүд дээрх байгууллагын үйлчилгээг операторын хэлбэрээр үзүүлэх шаардлага зүй ёсоор тулгарч байна. Ингэснээр аймгийн ЗДТГ-ын бүтцэд төрийн үйлчилгээний асуудал хариуцсан нэгжийг байгуулна. Дээрх тулгамдаад байгаа асуудлуудыг шийдвэрлэх, төрийн үйлчилгээний оператор хэлбэрийн нэгдсэн ойлголт, стандартыг мөрдүүлэх боломж бүрдэнэ ээ. Мөн тэдгээрт мэргэжил, арга зүйн туслалцаа үзүүлэх, удирдлага зохион байгуулалтаар хангах чиг үүрэг бүхий Засгийн газрын хэрэгжүүлэгч агентлаг буюу төрийн үйлчилгээний асуудал хариуцсан төрийн захиргааны байгууллагыг цахим хөгжил, харилцаа холбооны сайд эрхлэх асуудлын хүрээнд байгуулснаар төрийн байгууллагаас цахим хэлбэрээр үзүүлж байгаа төрийн үйлчилгээний чанарыг сайжруулж хянаж, улмаар төрийн үйлчилгээний процессыг оновчтой зохион байгуулах ажлыг нэгдсэн зохион байгуулалтад оруулж, хүнд сурталгүй, шат дамжлага багатай төрийн үйлчилгээг бий болгоход чухал ач холбогдолтой, дээр дурдсан хэрэгцээ, шаардлагад холбогдох судалгаа, тайланд үндэслэн хуулийн төсөл, хуулийн төслийг дагаж боловсруулсан Их Хурлын тогтоолын төсөлд дараах зарчмын шинжтэй зохицуулалт байхаар тусгалаа. 
Үүнд:

Нэгд, төрийн үйлчилгээний чанар, хүртээмжийг нэмэгдүүлэх зорилгоор хүн, хуулийн этгээд өөрт хамгийн ойр байрлах нэг цэгийн үйлчилгээний төвөөр дамжуулан төрийн үйлчилгээг цогц байдлаар авах нөхцөлийг бүрдүүлж, төрийн үйлчилгээ хариуцсан төрийн захиргааны байгууллагыг байгуулж, төрийн үйлчилгээний төрийн захиргааны байгууллагын орон нутаг дахь салбар, нэгжийн удирдлагыг цахим хөгжил, харилцаа холбооны асуудал эрхэлсэн Засгийн газрын гишүүн удирдлагаар хангаж ажиллахаар тусгалаа.

Хоёрт, төрийн үйлчилгээний асуудал хариуцсан төрийн захиргааны байгууллага, түүний орон нутаг дахь газар, хэлтэс, тасгаас хүн, хуулийн этгээдэд үйлчилгээ үзүүлэх үйл ажиллагааны журам болон үйлчилгээний жагсаалтыг Засгийн газар батлахаар тус тус тогтоолоо. Энэ хүрээнд уг жагсаалтад дурдсан төрийн байгууллага, нутгийн захиргааны байгууллагын хуульд заасны дагуу үзүүлэх чиг үүргийг хэвээр хадгалж, нэг цэгийн үйлчилгээний удирдлага, зохион байгуулалтыг нэг цонхны үйлчилгээний үндсэн үзэл санаа, зарчмыг алдагдуулахгүйгээр төрийн үйлчилгээний асуудал хариуцсан төрийн захиргааны байгууллага хариуцан хэрэгжүүлэхээр тусгалаа.

Гуравт, Түүнчлэн орон нутагт салбар, нэгжгүй төрийн захиргааны болон Улсын Их Хурлаас удирдлага нь томилогддог байгууллагын үйлчилгээг төрийн үйлчилгээний асуудал хариуцсан төрийн захиргааны байгууллага, орон нутаг дахь салбар, нэгжээрээ хариуцан хүргэхээр тусгалаа. Мөн хуульд заасан чиг үүргийг хэрэгжүүлэхэд холбогдох төрийн байгууллага, нутгийн өрөө удирдах байгууллага, Засаг дарга дэмжлэг үзүүлж ажиллахаар тогтлоо. Тус хуулийн төсөл батлагдсанаар иргэн, хуулийн этгээдийн хувьд төрийн үйлчилгээг төрийн байгууллагууд биечлэн хандаж авахаас гадна орон зайнаас үл хамааран авах боломжийг бүрдүүлж, төрийн үйлчилгээг түргэн шуурхай хүргэх, мэдээллийг ил тод, нээлттэй байдлыг хангаж, хүнд суртал, авлига, ашиг сонирхлын аливаа зөрчил гаргахаас урьдчилан сэргийлэх, улмаар Монгол Улсын Үндсэн хуульд заасан иргэний мэдээлэл хайх, хүлээн авах эрхийг хангах эрх зүйн орчин баталгаатай бүрдэж, төрд итгэх иргэдийн итгэл нэмэгдэнэ гэж үзэж байна аа, Байнгын хорооны дарга, эрхэм гишүүд та бүхнийг хуулийн төслийг дэмжиж өгөхийг хүсье ээ, баярлалаа.

Э.Батшугар: Учрал сайдад баярлалаа. 

Монгол Улсын Их Хурлын чуулганы хуралдааны дэгийн тухай хуулийн 39.10-Т заасны дагуу Байнгын хороо хуулийн төслийг зүйл бүрээр хэлэлцэнэ гэж заасны дагуу хуулийн төслийг зүйл бүрээр хэлэлцье.

Нийтийн мэдээлэл, ил тод байдлын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлтэй холбогдуулан асуулт асуух гишүүд нэрсээ өгнө үү? Ганхуяг гишүүнээр тасаллаа. 
Чинбүрэн гишүүн асуултаа асууна.

Ж.Чинбүрэн: Та бүгдэд энэ өдрийн мэнд хүргэе. Хуулийн нэмэлт, өөрчлөлттэй холбоотой нэгдүгээр зүйл дээр ер нь эрүүл мэндийн тусламж үйлчилгээ, нийтийн мэдээлэл, ил тод байдалтай холбоотойгоор хэрхэн холбогдож, энэ өөрчлөлтүүд нь дэвшил ямар дэвшил гарна гэж харж байгаа вэ. Энэ дээр нэг тодорхой зүйл хэлж өгөөч. Тухайлах юм бол одоо хөнгөлөлттэй ийм мэдээлэл авах, хурууны хээ уншуулж даатгалын юугаа авдаг ч гэдэг юм уу. Тэгээд цахим карт энэ одоо хаана явж байна. Энэ нийтийн ил тод байдал, мэдээллийн ил тод байдалтай холбоотой эрүүл мэндийн салбарт яг юу юу тусгагдсан байгаа вэ энэ талаар тайлбарлаж өгнө үү?

 Э.Батшугар: Учрал сайд.

Н.Учрал: Их Хурал 2021 онд энэ цахим хөгжлийг дэмжих хуулиудыг баталсан. 5 дугаар сарын 1-нээс эхлэн энэ хуулиуд хүчин төгөлдөр үйлчилж эхэлсэн. Гэсэн хэдий ч цахим үндэстэн гэдэг энэ одоо томоохон зорилт бол хууль эрх зүйн шинэчлэл, технологийн шинэчлэлийн хувьд хийгдээд байгаа хэдий ч салбар дундын уялдаа алдагдсанаас болоод нийгэмд хүнд суртал бий болсон. Тийм учраас эрүүл мэндийн үйлчилгээ ч бай, нийгмийн даатгалын үйлчилгээ ч бай, татварын үйлчилгээ ч бай, гаалийн үйлчилгээ ч бай, бүртгэлтэй холбоотой үйлчилгээнүүд ч бай операторын горимд огт шилжиж чадаагүй, нэг дэх дээвэр доорх олон цэгийн үйлчилгээ болсон байна. 
Тийм учраас зарим цонхон дээр нь олон иргэн үйлчлүүлдэг, зарим цонхон дээр нь одоо ачаалал багатай.

Нэгт бид нөөцөө зөв хуваарилж чадахгүй болсон байна.

Нөөцөө зөв хуваарилахгүйгээс болоод төрийн хүнд суртал анхан шатанд маш их байна. Тэгэхээр цахим шилжилт иргэдэд бодит мэдрэмж, бодит одоо үр дүнг өгөх ёстой. Гэтэл өнөөдөр амьдрал дээр цахим шилжилт буухгүй байгаагийн гол шалтгаан бол салбар дундын зохицуулалт алдагдсан. Нийслэл 18 үйлчилгээгээ үзүүлж болоод байхад нийслэлийн үйлчилгээ нь өөр үйлчилгээ юм шиг ханддаг Засгийн газрын Хэрэгжүүлэгч агентлагууд бид одоо ерөнхий газар учраас одоо өөр бодлого барьж байгаа гэдэг байдлаар иргэдэд хүндрэл учруулдаг. Төрийг бол иргэд нэг л гэж бодож байгаа. Их Хурал байна уу, засаг байна уу, Засгийн газар байна уу, нийслэл байна уу хамаа байхгүй. Бид бол нэг. Бид тэгэхээр бид нэг гэж ойлгоод байхад иргэдийг аваачаад бүртгэл дээр очоод очерлоод зогсож байдаг. Бусад зарим цэгүүдээр хов хоосон байж байдаг. 
Гэтэл нэг цэгийн үйлчилгээ гэдэг дугаар аваад аль ч цэг дээр очсон төрийн бүх үйлчилгээг үзүүлдэг. Үүний чинь цаана back аnd гээд байгаа энэ оффис ажиллахад, тэр нь цаашаагаа үйлчилгээг нь үзүүлээд, иргэнээсээ мэдээлэл нэхэхгүй байх зарчмаа бариад хур гээд байгаа тэр манай системээс мэдээллээ татаж аваад тэгээд эцсийн шийдвэрийг тэр нийгмийн даатгал байна уу, татвар байна уу, гааль байна уу, бүртгэл байна уу, шийдвэрээ гаргах нь бол тухайн байгууллагынх. Гол нь операторын үйлчилгээ гэдэг чинь яг тэр төрийн үйлчилгээний хэсэг. Энэ төрийн үйлчилгээний хэсгийг технологийн хувьд бид нар бүрэн шийдчихсэн. Хууль эрх зүйн хувьд бүрэн шийдчихсэн. Гэтэл салбар дундын уялдаа алдагдсан. Тэгэхээр Чинбүрэн гишүүний хэлээд байгаа энэ эрүүл мэндийн салбарын асуудал жишээ нь бид нар эрүүл мэндийн үйлчилгээг үзүүлэхдээ иргэдээс мэдээлэл нэхэхгүй байх ёстой. И карт буюу одоо шинжилгээний бичгээ аваад явдаггүй байх ёстой. Иргэнээ таньж байгаа тухайн хүний эрүүл мэндийн оношилгоо, үзлэг оношилгоо дүнд нь байдаг байх ёстой. 
Тэгэхээр бид энэ төрийн үйлчилгээг зохицуулах газрыг байгуулаад одоо ямар нэгэн төсөв мөнгө нэмэхгүйгээр Улаанбаатарын хэмжээнд үйл ажиллагаа явуулж байгаа нэг цэгүүдийг зохион байгуулалтад оруулж чадах юм эрүүл мэндийн үйлчилгээ авах байсан ч гэсэн одоо тухайн оператор өөрөө үйлчилгээг нь үзүүлдэг болно оо гэдэг ийм зорилтыг тавьж байгаа юм. Тэгэхээр энэ бол шийдэгдэнэ. 

Хоёрт одоо ер нь программ хангамжийн салбарт нэгэнт хийгдчихсэн байгаа сайн системүүдийг авч хэрэглэдэггүй. Шинээр тендер зарладаг, давхардал бий болгодог. Тэгээд нөгөөдөх нь хоорондоо интеграц хийгддэггүй байдал хэрээс хэтэрсэн. 
Тийм учраас бид нар энэ хуулийг хийсний дараа нэг цэгүүд дээрээ суурилаад энэ давхардлуудыг арилгана. Цахим дэлгүүр буюу Төрийн болон орон нутгийн өмчийн худалдан авах тухай хуульд заасны дагуу программ хангамж, худалдан авалтуудыг бид нар тэр И тендер дээр байршуулаад, түүнээс нь ААН-үүд ч байна уу, төрийн байгууллагууд ч байна уу шууд худалдан авалт хийдэг. Ерөнхий гэрээ байгуулдаг, эрх зүйн орчныг нь бүрдүүлээд эхлэхэд яам болгон бие даасан систем хөгжүүлдэг, энэ байдлыг таслан зогсооно оо гэж үзэж байгаа. Энэ орон зайнаас үл хамаараад гар утсаараа үйл ажиллагаа, одоо үйлчилгээгээ тэр И Монголи-оор дамжуулаад авдаг нэг асуудал. Нөгөө асуудал бол гэр орныхоо хамгийн ойрхон нэг цэг дээр авдаг. Тэгэхээр бид энэ дээр хүн нэмэгдүүлэх гээд байгаа биш. Цаашлаад энийг бид нар шуудан компани, цахилгаан холбоо компани, хувийн хэвшлүүдээр энэ төрийн үйлчилгээг үзүүлээд back and дээр ар талын оффис дээрээ холбогдох байгууллагууд эрхийнхээ дагуу шийдвэрээ гаргаад явна л гэсэн үг.

Э.Батшугар: Чинбүрэн гишүүн нэмэлт нэг минут.

Ж.Чинбүрэн: Эрүүл мэндийн тусламж үйлчилгээний нэг томоохон түвэгтэй бэрхшээлтэй зүйл бол энэ цаг авч үйлчлүүлэх энэ асуудал байдаг. Ялангуяа Монгол Улсын одоо иргэд чинь Улаанбаатар хотын лавлагаа төвүүд дээр ирж, одоо эцсийн эмчилгээнийхээ үзүүлэх цаг авах гэж сар гаруй очерлодог.

Дээрээс нь тэр очероо авчхаад Улаанбаатар хотоос сар гаран амьдрах гээд байдаг. Тэгэхлээр энэ цахим шилжилтийн гол давуу тал бол энд л гарах ёстой Иргэн гэрээсээ эмчид үзүүлэх цагаа товлуулаад, тэр товлосон цагтаа ирээд заавал Улаанбаатар хотод байхгүйгээр үзүүлдэг болгох. Тэгэхээр энэ тогтолцоо энэ одоо хуулийн нэмэлт өөрчлөлттэй уялдаад илүү сайжирна гэж ойлгож болох уу? Энэ дээр Эрүүл мэндийн яам хариу өгөөч.

Э.Батшугар: Учрал сайд тодруулна уу? 

Н.Учрал: Эрүүл мэндийн салбарын цахим шилжилтийн хүрээнд Эрүүл мэндийн сайд, Цахим хөгжил, харилцаа холбооны сайдын хамтарсан ажлын хэсэг байгуулагдаад ажиллаж байна. 
Энэ дээр бид нар тодорхой асуудлуудыг шийднэ. Эхний үед жишээ нь цаг захиалгын системийг бол одоо тэр И Монголиа-аар дамжаад иргэд бол цагаа захиалдаг болсон.

Дээрээс нь хэрвээ цахимаар болохгүй 19001109 рүү залгаад цагаа захиалах боломжийг нь нээчихсэн. Гол нь иргэд цагтаа ирэх ёстой. 
Дараагийн хүн бол дараагийн цагтаа л ордог ийм л зарчим руугаа бүгдээрээ орох ёстой. Тэгэхээр илүү их хүлээдэггүй. Хөдөө орон нутгаас байсан хотод эмчилгээ авах гэж байгаа бол ирдэг байх ёстой. 
Дээрээс нь үзлэгийг одоо бүрэн шийдвэрлэсэн гэсэн үг. Нэг ёсондоо шатлалтай тэр 48 билүү эмнэлэг дээр байгаа нийт үзлэгүүд архивлагдаад явж байгаа. Одоо цаашдын зам оношилгоог бид нар бүгдийг нь архивлах энэ асуудлыг шийдвэрлэнэ гэж бас ойлгож болно. Тэгээд ер нь цаашдаа энэ ажлын хэсэг дээрээ энэ гацаануудыг арилгана.

Э.Батшугар: Идэрбат гишүүн асуулт асууя.

Ц.Идэрбат: Та бүхэнд энэ өдрийн мэнд хүргэе. 
Өнгөрсөн парламентын намрын чуулганаар энэ цахим шилжилтийн одоо томоохон хуулиуд одоо батлагдаж, энэ төрийн үйлчилгээг иргэдэд хүнд сурталгүй болгох олон ахиц дэвшил, хууль эрх зүйн орчин бүрдсэн. Цахим гарын үсгийн тухай хууль, энэ хуулийн хэрэгжилтийг бас ер нь яаж хангах ёстой юм, цахим гарын үсэгтэй болгох асуудлыг ер нь яаж хийж байгаа юм гэдэг талаар би УБЕГ-ынхнаас бас тодруулъя гэж ингэж бодож байна.

Дараагийнх нь Нийтийн мэдээллийн ил тод байдлын тухай хууль гэж энэ бол одоо бас төрд тавих ард иргэдийн хяналтыг л одоо сайжруулах зорилгоор хийсэн ийм хууль. Би андуураагүй бол 66 төрлийн шийдвэрүүд бас бэлэн болох, хэн ч дуртай үедээ ороод харчихдаг байх ёстой гэсэн ийм л одоо бас заалтууд орсон. 
Тэгэхээр Нийтийн мэдээллийн ил тод байдлын тухай хууль дээр нэмэлт, өөрчлөлт оруулах энэ саналын өмнө энэ батлагдсан энэ хуулийн маань тэр одоо иргэдийн мэдэх эрхийг хангасан, төрийн албан тушаалтнуудыг хянах эрхийг хангасан, тэр одоо зүйл заалт маань ямархуу хэрэгжилттэй явж байгаа вэ гэдэг дээр бас хариулаач гэж ингэж хүсэж байгаа юм. 
Дараагийнх нь энэ төрийн үйлчилгээг сайжруулахын тулд нэг цэгийн үйлчилгээг операторын үйлчилгээнд одоо шилжүүлнэ гэдэг ийм зүйл орж ирж байгаа. Энэ дээр бас би нэг тодруулах зүйлүүд байгаа. Сая одоо сайдын танилцуулга дээр аймгийн ЗДТГ-ын бүтцэд яг энэ төрийн үйлчилгээг хариуцсан нэг хэлтэс шинээр байгуулагдах болж байна уу гэж. Би одоо буруу ойлгов уу?

Дээрээс нь өнөөдөр орон нутгуудад хэрэгжиж байгаа энэ нэг цэгийн үйлчилгээний багтаамж, ачаалал юмнуудыг хараад байхад Улаанбаатар хотынхоос шал өөр л дөө бас. Улаанбаатар бол одоо энэ Дүнжингарав дээр эд нар чинь бол хэцүү юм байна лээ харахад. Яг орон нутаг, сум, аймгийн түвшинд бол бас энэ болоод яваад байгаа юм. 
Тэгэхээр энэ операторын үйлчилгээ гэдэг зүйл маань яг ямар үйлчилгээ орж ирэх гээд байна? Тэнд байгаа нийгмийн даатгалын мэргэжилтэн, улсын бүртгэлийн мэргэжилтэн хоёрын хувьд тавигдах шаардлага, мэргэжлийн ялгаа, одоо шийдвэрлэх хууль, эрх зүйн орчин гээд олон юмнууд бас өөр өөр байдаг.

Тэгэхээр энэ яг одоо яаж буух юм бол оо гэж ингэж бодож байгаа. Ер нь бол яах вэ, энэ түц машин. И Монголиа гээд энэ Монголын бас төрийн үйлчилгээнүүдэд шинэ шинэ зүйлүүд орж ирж, цахим үйлчилгээнүүд бас нэмэгдэж байгаа нь сайн. Энийг өөр одоо сайн болгохын тулд ийм юмнууд орж ирж байна гэж ингэж бас харж байгаа юм. Тэгээд энэ дээр би нэг тэр оператор үйлчилгээ тэр Нийтийн мэдээллийн ил тод байдлын тухай хуулийн хэрэгжилт. Цахим гарын үсгийн тухай хуулийн хэрэгжилт гэсэн энэ 3 асуудлаар би тодруулга авъя гэж ингэж бодож байна.

Э.Батшугар: Учрал сайд, дараа нь Дэлгэрсайхан дарга.

Н.Учрал: Энэ нийтийн мэдээллийн ил тод байдлын хуулийн хэрэгжилт дээр хуулиараа орон тооны бус зөвлөл байгуулагдах ёстой. Хууль зүйн сайдаар ахлуулсан. Энэ зөвлөл байгуулагдсан. Тэгэхээр нийтийн мэдээллийн ил тод байдлын хуулийн хэрэгжилтийг манай яам хангаж ажиллаж байна. Тэгэхээр тэр мэдээллийг нээлттэй болгох ёстой. Нийтдээ 4 субъект байгаа. Тэр нь төрийн байгууллага, төрийн болон орон нутгийн өмчит компаниуд. Төрийн байгууллагад тодорхой чиг үүргийг гүйцэтгэж байгаа этгээдүүд, Олон нийтийн радио телевиз, улс төрийн нам гэсэн энэ мэдээллүүдийг нээлттэй болгох ёстой. Тэгэхээр 209 мэдээлэл ил болохоос одоо бол нэг 90 орчим нь ил болсон байна. Үүн дотор олон нийтийн анхаарлыг татаж байгаа, жишээ нь хот төлөвлөлт, газар зохион байгуулалт, ерөнхий төлөвлөлтөө мэдээллээ ил болох ёстой.

Яагаад хотод түгжрэл үүсчихэв гэвэл 2 давхар байрын зөвшөөрөл аваад 20 давхар байшин барьснаас болоод л үүсчихлээ шүү дээ. Яагаад өнөөдөр энэ буруу төлөвлөлт өнгөрсөн хугацаанд бий болчхоод үүнээс болоод түгжрэл, даац нь хэтэрчихлээ шүү дээ хотын. Тэгэхээр нийтийн мэдээллийн ил тод байдлын хуульд байгаа энэ 68 төрлийн нээлттэй мэдээлэл ил болсноор үүнийг мэдээлэл цуглуулж боловсруулах, ашиглах эрх нь одоо хэн бүхэнд хадгалагдана. Тэр сэтгүүлч нар ч байна уу, иргэд ч байна уу, энэ мэдэх эрхийнхээ дагуу энэ мэдээллийн ар өврөөс хөөх ёстой. Яамдууд бол жишээ нь уул уурхайн лицензүүд ил болгох ёстой, дархан цаазтай газруудын мэдээллүүд ил болох ёстой. Тэгээд бид нар холбогдох байгууллагууд руу шаардлага явуулаад төрийн байгууллагууддаа мэдээллээ илгээ. Нээлттэй болго оо гэж шаардаж байгаа. Тэгээд 7 хоног бүр Цахим хөгжил, харилцаа холбооны яамны албан ёсны энэ вэб хуудсаар мэдээллүүдийг ил болгож байгаа. Тэр Эм Ди Си гээд байгаа тэр вэб хуудсаар ороод энэ мэдээллүүдийг ил болгож болно. 
Манай салбарын хувьд мэдээллийг бүгдийг нь ил болгочихсон. Төрийн өмчит компаниудын ТУЗ-ийг хүртэл ил болох ёстой шүү дээ. Түүнд ямар нэгэн ашиг сонирхол байна уу? Өнөөдөр ашиггүй ажиллаж байгаа төрийн өмчийн компанийн ТУЗ-ийн дарга нар, ТУЗ-ийн гишүүд том жийп унаад яваад байгаа асуудал чинь ер нь ямар учиртай юм бэ гэдэг асуудал дээр ярих л ёстой, ийм л сэдэв.

Тэгэхээр Нийтийн мэдээллийн ил тод байдлын хууль авлигын эсрэг хууль гэж бид ойлгож байгаа. Тэгэхээр энэ хуулийн хэрэгжилт дээр Их Хурлын гишүүдийн хэвлэл мэдээллийн байгууллагуудыг хамтарч шахаж шаардаж ба олон нийтийн дэмжлэгтэйгээр энэ мэдээллүүдийг ил болгооч ээ гэж хүсэж байгаа. Улс төрийн намууд хүртэл мэдээллээ одоо ил болгох ёстой гэдгийг бас хэлмээр байна. 
Хоёрт тэр орон нутгийн түвшинд үйлчилгээ үзүүлэх асуудал бол энэ хуулийн өөрчлөлтийг дагалдуулан орон нутагт төрийн үйлчилгээ маш хурдан шуурхай өрдөг болно. Жишээ нь бид нар одоо манай дээр байгаа ТҮЦ машинуудыг сум орон нутгууд руу шилжүүлэх ажлыг хийж байна. Өнөөдөр үйл ажиллагаа явуулж байгаа банкнуудын болоод хувийн хэвшлийн киоскууд дээр энэ тоон гарын үсэг олгох бүх асуудлуудыг нь хийж өгөөд хур системтэй холбогдох эрхийг нь хангаж байна. Ер нь иргэддээ ийм ерөнхий сонголтуудыг л олон болгох гээд байгаа юм, ерөөсөө л. Маш олон боломж байгаа. Гар утаснаас болдог, нэг цэг дээр ирэхэд хамгийн ойрхон цэг дээрээ оччихдог. Тэгэхээр орон нутагт жишээ нь банк бус байгууллагын орон нутагт оюуны өмчийн гэрчилгээ авъя гэхэд сумаасаа заавал хотод ирэх шаардлага байхгүй. Сумандаа очлоо иргэнийг тэр үйлчилгээний цэгүүд нь танилцдаг. Тэгээд холбогдох одоо бичиг баримтуудыг нь боловсруулаад авчихдаг back and оффис руугаа тэр холбогдох байгууллага руу нь шидчихдэг. Ингээд цаг хугацаа тавиад шуудангаар гэрт нь хүргэдэг ийм л ажлыг хийх гээд байгаа юм. 
Тэгэхээр энэ төрийн үйлчилгээний цэг дээр нэг амлах зүйл бол хүнд суртлыг бид нар бууруулна. Төрийн бүх үйлчилгээ орон нутагт хийгддэг болно. Үүнийг хүн нэмэх биш Цахилгаан холбоо, шуудан компанийн тусламжтайгаар бид нар зохион байгуулна. Жишээ нь цахилгаан холбоо компани манай мэдээлэл сүлжээ компанийн байран дээр сум орнуудад үйл ажиллагаа явуулж байна. Энэ дээр ажиллаж байгаа хүмүүс нь энэ ауто сорсинг эрхийг энэ ажлыг өгчихнө. Тэгэхээр хүнд сурталгүй болчихно оо гэсэн үг. Төрийн үйлчилгээний зохицуулах газар гэдэг болохоор ерөөсөө л энэ салбар байгууллагуудын уялдааг хангаад л, хооронд нь гүйлгээд байгаа хооронд нь бичиг баримт шаардаад байгаа асуудлуудыг нэг мөр шийдэх менежментийг нь зохион байгуулах. Энэ бол төрийн үйлчилгээний хэсэг болохоос биш шийдвэр гаргах хэсэг биш. Тэгэхээр бүтэц байгуулагдана гэсэн ойлголт байхгүй. Зүгээр бид нар менежментийн хувьд зохион байгуулна, сургалт үйлчилгээгээ явуулна. 
Э.Батшугар: Дэлгэрсайхан дарга 6 дугаар микрофон.

Д.Дэлгэрсайхан: УБЕГ-ын дарга Дэлгэрсайхан асуултад хариулъя.

Цахим гарын үсгийн тухай хууль хэрэгжиж эхэлсэн 5 сарын 1-ний өдрөөс. Улсын бүртгэлийн байгууллагаас 4 арга хэмжээг төсөвлөж төлөвлөөд ажилласан байдаг. Өнөөдрийн байдлаар иргэддээ иргэний үнэмлэх дээр 394906-г одоо олгосон байна. 28833 нь үүнээс мобайл аппликэйшн дээр олгогдсон байна. Би тэр хуульд зааснаар 16 хүртэлх насны иргэд үнэ төлбөргүйгээр 5 жилийн хугацаатайгаар тоон гарын үсгийг олгох хуулийн ийм зохицуулалттай. Бид нар тээгчийг иргэний үнэмлэх болоод гар утсан дээр гэж ингэж төлөвлөж ажиллаад өнөөдрийг хүртэл явж байна. Тоон гарын үсэг бол мэдээж цахим орчинд иргэн өөрийгөө таниулах хамгийн гол хэрэгсэл учраас аливаа төрийн болоод хувийн хэвшлийн ч гэсэн энэ цахим үйлчилгээг авахад таньж баталгаажуулах хамгийн сайн хэрэгсэл болдог. Улсын бүртгэлийн байгууллагын хувьд бол өнөөдрийг хүртэл хурууны хээ буюу биеийн давхцахгүй өгөгдөл хурууны хээ, регистрийн дугаараар иргэнийг таньж баталгаажуулж үйл ажиллагаа явуулдаг байсан бол одоо тоон гарын үсгийг түрүүн миний дээр дурдсан 394000 гаруй хүн одоо хэрэглэх бололцоотой болсон байна. Өнөөдрийн байдлаар.

Бид нар цаашдаа яаж төлөвлөж байгаа вэ гэхээр гадаадад сууж байгаа Монголчууддаа, иргэддээ тоон гарын үсгийг олгоно. Мөн цахим гадаад паспортыг 2023 оноос хойш хэрэгжүүлэхээр ингэж төлөвлөж байгаа. Яг энэ дэд бүтцийг ашиглаад бид нарын цахим гарын үсгийг буюу тоон гарын үсгийг гадаад паспортад нэвтрүүлэх ийм ажлууд их хийгдэж байна. 
Хэрэглээний хувьд бол мэдээж хамгийн чухал асуудал байгаа. 394000 гаруй хүн маань тоон гарын үсгийг авчихлаа. Одоо хэрэглээг яаж хийх вэ гээд. Цахим хөгжил, харилцаа холбооны яам, Хууль зүй, дотоод хэргийн яамтай энэ тал дээр нэлээн одоо олон зүйлийг төлөвлөөд бид нар ажиллаж байгаа. Яг өнөөдрийн байдлаар бид нарт өгсөн мэдээллээр Хаан банк жишээ нь одоо хурууны хээгээр биш цахим тоон гарын үсгээр хэрэглээд эхэлж байна. Зарим компаниуд тодруулбал Энгүшил гэдэг компани одоо иргэдэд олгосон тоон гарын үсгээр иргэд өөр хоорондоо гэрээ контрактын түвшинд одоо баталгаажуулах энэ үйлдлийг бас хийсэн байна. Өөрөөр хэлбэл тоон гарын үсгийн 2 гол хэрэглээ нь нэг нь иргэд, өөрсдөө таних. Иргэн тухайн иргэн Дэлгэрсайхан өөрөө гэж танигдах, нөгөөдөх нь баталгаажуулах түвшинд хэрэглэж байгаа. Баталгаажуулах түвшинд буюу одоо гэрээ хэлцэл хийх түвшинд арай хэрэглээ бага байна. Таньж баталгаажуулах түвшинд бид нарын одоо олгосон буюу гар утсан дээр олгосон тоон гарын үсгээр и Монгол системд өнөөдөр нэвтэрч орж болж байна.

Улсын бүртгэлийн байгууллага өөрөө нэлээн олон үйлчилгээнүүд, ялангуяа иргэдтэйгээ одоо таньж баталгаажуулах, лавлагаа олгох зарим төрлийн үйлчилгээнүүд дээр тоон гарын үсгийг олгоод явж байна. Нэгэнт олгож байгаа байгууллагууд гэрчилгээжүүлэх байгууллагаас бас юу гэж харж байгаа вэ гэхээр мэдээж бусад байгууллагатай интеграц хийх, холбогдох асуудал зайлшгүй чухал болж тавигдаж байна. 
Өөрөөр хэлбэл одоо аливаа төрийн үйлчилгээг иргэн болоод хуулийн этгээд авч байгаа. Иргэн хуулийн этгээд тоон гарын үсэгтэй болсноороо заавал одоо биеэр ирж үйлчлүүлэгч бусад газруудаас үйлчилгээ авах ийм бололцоог хангаж байгаа учраас бусад байгууллагуудын мэдээллийн систем, программ хангамж, техник ханамж, дэд бүтцийн энэ бэлэн байх асуудал бас их чухал болж бас тавигдаж байгаа юм. Мөн оператортой холбоотой нэг гол зүйлийг хэлэхэд энэ улсын бүртгэл бол иргэний эд хөрөнгө, хуулийн этгээдийн суурь бүртгэл байдаг. Мэдээж энэ дээр хамгийн гол нь энэ менежмент хийх, одоо яаж зөв зохион байгуулах, үйлчилгээ үзүүлэх гэдэг асуудал тавигдаж байгаа?

Хуулиар бол улсын бүртгэл заавал эрх үүрэг үүсгэх, өөрчлөх, дуусгавар болгохтой холбоотой бүртгэлийг хийх хэдий ч яг операторыг ашиглаад нөөцийг зөв ашиглах тал дээр нэлээн илүү сайн ажиллах юм байна гэсэн ийм Одоо бид нар бас хүлээлт байгаа. 

Баярлалаа.

Э.Батшугар: Учрал сайд нэмэлт хариулъя.

Н.Учрал: Түрүүн бас Чинбүрэн гишүүний асуултад ч дурдагдаж байсан сая Идэрбат гишүүн ч бас хэлж байна. 
Ер нь энэ төрийн үйлчилгээний асуудал эрхэлж байгаа төрийн захиргааны байгууллагын чиг үүрэг дээр их тодорхой заасан. 321.1 хүн, хуулийн этгээдийн гаргасан үйлчилгээ авах хүсэлтийг хүлээн авах, бүртгэх, шийдвэрлэх эрх бүхий байгууллагад шилжүүлж шийдвэрлүүлэх. Хүн, хуулийн этгээд хариу мэдэгдэх ажлыг түргэн шуурхай зохион байгуулна гээд. Ер нь энэ одоо үндсэн үүргээ гэж. 321.7 орон нутгийн хэмжээнд төрийн үйлчилгээ хүргэх ажлыг зохион байгуулах гэсэн ийм л чиг үүрэг байгаа. Тэгэхээр ерөнхийдөө өнгөрсөн хугацаанд яригдаад байгаа нөгөө олон лавлагаа нэхдэг. Төр нь таниад байгаа мөртөө дахиад хүнд суртал үүсгээд байдаг. Нотариатаар батлуул гээд байдаг асуудлыг л бүрэн дүүрэн шийдвэрлээд л, тэр үйлчилгээ үзүүлэх хэсэг дээрээ л одоо ямар нэгэн мэдээлэл шаардахгүйгээр үйлчилгээгээ үзүүлчхээд бүртгэл, татвар, гааль одоо тэр нийгмийн даатгал бол эрхийнхээ дагуу хуулийнхаа дагуу асуудлыг шийдвэрлээд явах л ийм л зорилго агуулж байгаа юм. 
Э.Батшугар: Идэрбат гишүүн нэмэлт 1 минут.

Ц.Идэрбат: Миний хувьд өнгөрсөн хавар батлагдсан энэ 2 хуулийн талаар ард иргэдэд бас нэлээн нээлттэй ярьж, хэлэлцүүлж танилцуулж ингэж явсан. Тэгээд тэр үеэр иргэдийн бас маш их сонирхож байсан юмнуудынх нь нэг нь цахим гарын үсэг, тэр Нийтийн мэдээллийн ил тод байдлын тухай хууль, тухайн албан тушаалтны гаргасан шийдвэрийг хянах, харах бололцоотой болох энэ агуулгыг бас малчид маш ихээр их сонирхож байсан юм. 
Тийм учраас манай Байнгын хороон дээрээс энэ одоо батлагдсан 2 хуулийн хэрэгжилтийн асуудал дээр, ялангуяа сая сайд хэлж байна. Төрийн байгууллагууд мэдээллээ ил тод байлгах ажлыг шуурхайлах тал дээр би анхаарах ёстой юм байна гэж ингэж бодож байна. Энэ цахим гарын үсгийн тухай хуулийн асуудал дээр ч гэсэн бас тоон мэдээллүүдийг авч байх хэрэгтэй юм байна. Одоо нөгөө Цогоо гуайгаас арай өөр бизнесийн түвшинд хэрэглэж байгаа тийм одоо шторк сурталчилгаануудыг бас явуулмаар юм байна гэж ингэж бас харж байгаа.

Яагаад гэхээр малчид энийг маш их бас сонирхож зөвхөн одоо юу гэдэг юм, Малын бичиг дээр гарын үсэг зурахын төлөө хэн нэгний.

Э.Батшугар: Үг хэллээ. Ганхуяг гишүүн асуулт асууна.

Х.Ганхуяг: Энэ өдрийн мэндийг хүргэе ээ.

Нийтийн мэдээллийн тухай хуулийг бид хэлэлцэж байна нийтийн мэдээллийн тухай хуулийн ажлын хэсэгт бас орж ажиллаж байсан. Тэгээд яах вэ Зөвшөөрлийн хууль, Зөрчлийн хууль гэдэг аягүй олон хуультай холбоотой л доо. Тэр зөвшөөрлийн хуультай холбогдолтойгоор бид нар бараг 15 орны зөвхөн зөвшөөрлийн процессын хуучны зөвшөөрлийн хууль гэдэг маань тэгээд энэ цахим юутай холбоотой бүгдийг нь нэлээн судалж байсан. Тэгээд одоо энэ орж ирж байгаа концепц бол ер нь бол аягүй зөв. 
Яагаад гэхээр нэг байранд суулгачхаад байгууллага болгоноос хүн суулгана гэдэг маань төрийн нэг цэгийн үйлчилгээ биш байхгүй юу? Төрийн нэг цэгийн үйлчилгээ гэдэг маань аваад тэгээд тэр процессыг хийж өгөөд эргээд иргэнд яг тэр цаг хугацаанд нь мэдэгдэл хариу өгдөг л байх ёстой юм байгаа юм. Тэгээд энэ юуг бол зарчмын хувьд бол дэмжиж байна аа.

Гэхдээ 2 дахь нэг тодруулах юм бол одоо нэгдүгээрт асар хэмжээний давхардал байгаад байгаа юм. Зөвхөн одоо ЭМЯ дээр цахим фтор бий болохоор 3 удаагийн оролдлого хийгдсэн байдаг юм байна лээ. Гаднын 45000000 долларын зээл дээр хийсэн байдаг байх. Тэгээд одоо болтол тэр нь дуусаагүй байна. Нийгэм, хамгааллын яаман дээр бас одоо халамж, хөдөлмөр гээд бас хэд хэдэн цахим платформууд хийгдээд яваад байгаа юм. Боловсролын яам дээр мөн ялгаагүй, одоо цахим шилжилт гээд асар олон платформууд хийгдэж байгаа. Гишүүд ч гэсэн өөрсдөө хувьдаа ч гэсэн хийсэн байдаг. Тэгээд эд нарыг давхардлыг нь ер нь арилгах яг энэ цахим үйлчилгээтэй холбоотой юмнууд бүгдэн дээр нь, ер нь бол нэг Байнгын хорооноос бол нэг шалгалт явуулж, тэгээд зарим нэгийг нь одоо нэгтгэх тал руу нь явуулахгүй бол энэ яг бид нар хийх гээд байгаа юмыг чинь утгыг нь алдагдуулчих байхгүй юу. Бүгдээрээ тусдаа явж байна. Тэгээд энэ дээр бас нэг цөмөөрөө бас ярилцаж нэг шийдвэр гаргах ёстой байх. 
Гуравт болохоор яг энэ манай Цахим бодлого инновацын яам дээр ер нь бол яах вэ, би бол инновацын санг нэмээд өгчихмөөр байгаа байхгүй юу. Одоо нөгөө Боловсролын яамны харьяа явдаг, тэгээд Шинжлэх ухааны сан, Инновацын сан гээд баахан тусгай сангууд байдаг. Тэгээд энийгээ бас ер нь нэг тийш нь болгоод өнөөдөр нэг Улсын Их Хурлын тогтоолын төсөл бид нар бас хэлэлцэх юм байна лээ.
Тэр тогтоолын төсөлдөө нэг зүйл болгоод оруулчихвал магадгүй 2023 онд биш юм гэхэд 2024 оноос хэрэгжүүлээд энэ старт апуудыг бодитой дэмждэг тэгээд ядаж тэр нэг юмаа ойлгодог хүмүүс байвал зүгээр юм болов уу гэж бодож л байна л даа. Дээрээс нь эхлээд эд нар дээрээ тодруулга авчихъя. Дараа нь дахиад тодруулъя тэгэх үү? 
Э.Батшугар: Учрал сайд бас дараачийн ажлын хэсэг яг энэ асуултаа асууна, яг холбогдох хүмүүс нь орж ирнэ.

Н.Учрал: Худалдан авах ажиллагааны хууль Төрийн болон орон нутгийн өмчийн бараа үйлчилгээ худалдан авах хууль одоо хэлэлцэнэ. Тэгээд тэр хууль дээр манай яам бол саналаа өгсөн Нийтийн мэдээллийн ил тод байдлын хууль дээр яг энэ талаар нэг сайн зохицуулалт байгаа. Тэр нь болохоор энэ бол манай улсад хэрэгжиж байгаа программ хангамжууд дээр санал өгөх зөвлөмжийг Цахим хөгжил, харилцаа холбооны яам өгч байх ийм зохицуулалттай. 
Тэгэхээр бид нар энэ хуулийг хэрэгжүүлэх гэж одоо хичээж ажиллаж байгаа. Жишээ нь ямар ч яам, ямар ч төрийн байгууллагууд ямар нэгэн программ хангамжийн төсөл хөтөлбөр хэрэгжүүлэхдээ мэргэжлийн яамнаас дүгнэлт авдаг. Тэгээд бидэнд бид энийг нь юу гэж үзэх вэ гэхээр ерөөсөө мэдээлэл солилцох стандартаа хангаж байна уу? 
Дээрээс нь мэдээллийн аюулгүй байдлын стандартуудыг хангаж байна уу? Үндэсний мэдээлэл солилцооны систем буюу одоо энэ манай мэдээлэл солилцооны систем “хур” гээд байгаа системтэй нийцтэй байна уу? Тэгээд хувь хүний мэдээллийн нууцыг хамгаалж байна уу гэдэг 4 асуудал дээр л бид нар санал дүгнэлт өгнө. 
Ингээд тэр цахим дэлгүүр гээд байгаа ойлголт байгаа хуулиар. Тэр цахим дэлгүүр гээд байгаа ойлголт дээр тэр нийт программ хангамж энэ 4 стандартыг хангаж байвал нээлттэйгээр оруулчихна.

Тэгэхээр Хөдөлмөрийн яам ч байна уу, Хүнсний яам ч байна уу орж ирээд энэ аюулгүй байдлаа хангачихсан юм байна. Солилцоо системтэй холбогдож байгаа юм байна, энэ болж байгаа юм байна аа. Тэгээд заавал давхардаж, тендер зарлаад нэг шинэ юм хийх гэж байхын оронд шууд тэндээсээ ерөнхий гэрээгээр худалдан авах ийм эрх зүйн орчныг л бид нар бүрдүүлэх хэрэгтэй. Тэгэхгүй бол манай программ хангамжийн салбарынхан болохоор бидний хийгээд 10 жил туршаад болчихсон юмыг төрд дахиж тендер зарлаад ерөөсөө туршлагагүй нэг хэдэн нөхдүүд аваад ингээд ажил алдаг аа. 
Дээрээс нь төр өөрөө мэргэжлийн худалдан авагч байж чадахгүй байна гээд байгаа юм. Ажлын даалгавраа боловсруулахдаа зарлаж чаддаггүй. Энэ нь өөрөө манай салбаруудад энэ IT-ийн ийн мэргэжилтнүүдийн хомсдол бий болчихсонтой л холбоотой. Төр нь өөрөө худалдан авалтаа зарлахдаа ажлын даалгаврыг боловсруулахдаа мэргэжлийн нь зарлахгүй учраас хийж байгаа компаниуд нь юу хийж өгөхөө хоорондоо ойлголцоогүй нэг юм хийчихдэг. Тэгээд тэр нь одоо гацаанд орчихдог.

Тэгэхээр бид нар ерөөсөө л энэ 4 чиглэлээр дүгнэлтээ өгөөд зөвлөмжөө өгөөд, тэгээд цахим дэлгүүр дээрээ оруулаад энэ асуудал дээрээ ингээд хангаад явъя гэж ингэж үзэж байгаа. Ганхуяг гишүүнд бол энэ зөвшөөрлийн хуулийн ажлын хэсгийг ахалж батлуулсан. Энэ бол Монгол Улсад одоо маш том реформ хийх хууль, энэ зөвшөөрлийн хуулийг одоо бид нар амилуулах ёстой. Зөвшөөрлийн хууль дээр бүх зөвшөөрөл цахим дээр бүртгэгдээд ингээд явах ийм эрх зүйн зохицуулалттай. 
Тэгэхээр бид нар и бизнес гээд Монгол Улсын хэмжээнд одоо үйл ажиллагаа явуулж байгаа яам болгоны өгч байгаа зөвшөөрлүүд, аймаг орон нутагт үзүүлж байгаа зөвшөөрлүүдийг бүгдийг нь цахимжуулах ёстой. 
Энийг Эдийн засгийн сайд бидний одоо хамтарсан ажлын хэсэг байгуулаад Эдийн засгийн хөгжлийн яаман дээр нөгөө кодлох эрх нь байгаа учраас хамтраад и бизнес гээд ийм платформыг хийх гэж байна. Тэгээд ерөөсөө хаанаас ч тэр ресторан байгуулна уу, тэр одоо 8 нэрийн зөвшөөрөл авна уу, тэрийг бүгдийг нь онлайнаар шийдвэрлэнэ. Энд юу хэрэгтэй вэ гэхээр тоон гарын үсэг л хэрэгтэй. Ерөөсөө нотариатыг цахимаар явуулахад гэрээ хэлцлийг цахимаар явуулахад тоон гарын үсэг. Тэр тоон гарын үсгийг иргэн болгонд хүргэх ажил дээр тэр сурталчилгаа таниулга дээр манай Хууль зүй, дотоод хэргийн яам, Улсын бүртгэлийн ерөнхий газар бид бас хамтарч ажиллаж байна.

Цаашдаа ч гэсэн олон нийтэд таниулах хөшүүрэг хийх, энэ ажлуудыг зохион байгуулчих юм бол гадаадад байгаа иргэн Монгол Улсад ямар нэгэн зөвшөөрөл авахаа ч хийж чаддаг.

Дээрээс нь заавал нэг байраа зарах гэж Улаанбаатарт холоос зорьж ирж зардаггүй байя гэвэл ерөөсөө л энэ тоон гарын үсгийг хэрэглээд л и бизнес эрх зүйн орчноо бүрдүүлээд явчихъя гэж бодож байгаа. Тусгай сангийн хувьд инновацын бодлого бол Эдийн засгийн яаман дээр инновацын хэрэгжилт бол Боловсролын яаман дээр байдаг. Инновацын санг бол сүүлд нэмэлт, өөрчлөлтөөр 2019 онд ч гэсэн байгаа. Тэгэхдээ тусгай сангийн хуульд дагаж өөрчлөлт ороогүй.

Э.Батшугар: Нэгдүгээр зүйлтэй холбогдуулан гишүүд асуулт асууж, хариулт авч дууслаа. 

Зарчмын зөрүүтэй 4 санал байна. Амартүвшин гишүүн гаргасан эхний саналыг нь танилцуулъя. 
Төслийн 1 дүгээр зүйл, 18 дугаар зүйлийн 18, 19 гэх хэсгийг “түүний дэд бүтцийг сайжруулах, хэвийн үйл ажиллагааг хангах зориулалтаар зарцуулна.” гэснийг “Хэвийн үйл ажиллагааг хангахад зориулан төсвөөс санхүүжүүлнэ” гэж өөрчлөх. 
Санал гаргасан Улсын Их Хурлын гишүүн Амартүвшин. Та саналаа тайлбарлах уу Амартүвшин гишүүн. Амартүвшин гишүүний микрофоныг нээе. 
Г.Амартүвшин: Баярлалаа. Яах вэ, энэ зарчмын зөрүүтэй санал ийм учиртай юм зарцуулна гэдгээр зөвхөн оруулчихаар нөгөө төсөвт суух зохицуулалтыг нь оруулаагүй байдаг. Тэгэхлээр яалт ч үгүй төрийн үйлчилгээний нэгдсэн системээр дамжуулан үзүүлсэн үйлчилгээний орлогоос одоо төсөвт төвлөрүүлж байгаа орлогоос 50 хувьтай тэнцэх хэмжээний хөрөнгийг одоо үндсэн систем бол энэ дэд системүүдийг хөгжүүлэх, дэд бүтцийг нь сайжруулах, хэвийн үйл ажиллагааг хангахад зориулж төсвөөс санхүүжүүлнэ гэдэг одоо утга санаа агуулсан ийм зарчмын зөрүүтэй санал байгаа юм. 
Э.Батшугар: Эхний зарчмын зөрүүтэй саналаар санал хураалт явуулъя 10 гишүүнээс 7 гишүүн дэмжиж зарчмын зөрүүтэй санал батлагдлаа.

Хоёр дахь зарчмын зөрүүтэй санал. Төслийн 1 дүгээр зүйл 321 дүгээр зүйлийн 325 дахь хэсгийг “тус байгууллага” гэсний өмнө “энэ хуулийн 324 дэх хэсэгт заасны дагуу баталсан бүтэц орон тооны хязгаарт багтаана гэж нэмэх” Санал гаргасан Улсын Их Хурлын гишүүн Амартүвшин. Та саналаа тайлбарлах уу? Амартүвшин гишүүний микрофоныг нээе.

Г.Амартүвшин: Ийм учиртай зарчмын зөрүүтэй санал байгаа юм. Энэ бол одоо 325 дээр төрийн үйлчилгээний асуудал хариуцсан төрийн захиргааны байгууллагын дарга нь тус байгууллагад ажиллах албан хаагчдыг томилж чөлөөлж, орон нутаг дахь газар хэлтэс тасгийн бүтэц орон тоог батална гэсэн байгаа юм. Ямар бүтцээр батлах вэ гэдэг нь тодорхой бус байгаа болохоор энэ заалтын өмнөх 324-тэй нийцүүлж одоо илүү тодорхой болгож байгаа.

Э.Батшугар: Санал хураалт явуулъя. 
10 гишүүнээс 7 гишүүн дэмжиж санал батлагдлаа.

3 дугаар зарчмын зөрүүтэй санал. Төсвийн нэгдүгээр зүйл. 321 дүгээр зүйлийн 329 дэх хэсгийг 321 гэснийг 321.1.1, 321.1.6, 321.1.8 гэж өөрчлөх. Амартүвшин гишүүн саналаа тайлбарлах уу? Саналаа шууд явуулах уу? Шууд санал хураалт явуулъя. 
Дугаар өөрчлөх л асуудал байна. 
10 гишүүнээс 7 гишүүн дэмжлээ, санал батлагдлаа.

 4 дүгээр зарчмын зөрүүтэй санал. Төслийн 1 дүгээр зүйл 321 дүгээр зүйлийн 321.1 гэснийг 321.1.1 дэх заалтын “түргэн” гэснийг хасаж, мөн хэсгийн 3211.6 дахь заалтын “тасралтгүй найдвартай” гэснийг “хэвийн” гэж өөрчлөх. Ер нь найруулгын чанартай асуудал. Шууд явуулах уу? Шууд санал хураалт.

10 гишүүн оролцож 7 гишүүн дэмжлээ. Зарчмын зөрүүтэй санал батлагдлаа.

Хуулийн төслийн 2 дугаар зүйлтэй холбогдуулан асуулт асуух гишүүд нэрсээ өгнө үү? Байхгүй байна. 
Хуулийн төслийн 3 дугаар зүйлтэй холбогдуулан асуулт асуух гишүүд нэрсээ өгнө үү, байхгүй байна. Монгол Улсын Төсвийн тухай хуулийн төсөлтэй хамт өргөн мэдүүлсэн Нийтийн мэдээлэл, ил тод байдлын тухай хуульд нэмэлт, өөрчлөлт оруулах хуулийн төслийг зүйл бүрийн хэлэлцэж дууслаа. 
Монгол Улс 2023 оны төсвийн тухай хуулийн төсөлтэй хамт өргөн мэдүүлсэн Нийтийн мэдээлэл, ил тод байдлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулж дууслаа. 
Хуулийн төслийн анхны хэлэлцүүлгийг явуулсан талаарх Байнгын хорооны санал, дүгнэлтийг Төсвийн байнгын хорооны хуралдаанд Улсын Их Хурлын гишүүн Амартүвшин танилцуулна аа, 

Дараагийн асуудалд оръё.

Монгол Улсын 2023 оны төсвийн тухай, Нийгмийн даатгалын сангийн 2023 төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийн 2 дахь хэлэлцүүлгийг явуулъя.

 Ажлын хэсэг оруулчихъя. Нэмэгдчихсэн байгаа. Өмнөх ажлын хэсэг байж байгаарай. Ажлын хэсгийг танилцуулъя.

Н.Учрал Улсын Их Хурлын гишүүн, Цахим хөгжил, харилцаа холбооны сайд Ж.Ганбат Сангийн яамны Төрийн нарийн нарийн бичгийн дарга, М.Санжаадорж Сангийн яамны Төсвийн бодлого, төлөвлөлтийн газрын дарга, Ч.Чимэдсүрэн Сангийн яамны Хөгжлийн санхүүжилт, хөрөнгө оруулалтын газрын дарга, Б.Одонтуяа Сангийн яамны Өрийн удирдлагын хэлтсийн дарга, Ж.Дэлгэржаргал Сангийн яамны Төсвийн хөрөнгө оруулалтын хэлтсийн дарга, Б.Ганзориг Сангийн яамны Хөгжлийн санхүүжилтийн хэлтсийн дарга, Э.Батмөнх Сангийн яамны Төсвийн нэгтгэлийн хэлтсийн дарга, Г.Гантулга Сангийн яамны Төсвийн орлогын хэлтсийн мэргэжилтэн, Т.Бат-Эрдэнэ Сангийн яамны Төсвийн зарлагын хэлтсийн мэргэжилтэн, Я.Сарансүх Монгол Улсын Ерөнхий аудиторын орлогч, Ц.Энхжавхлан Аудитын нэгдсэн удирдлага, зохицуулалтын газрын захирал, тэргүүлэх аудитор, Ц.Наранчимэг Санхүү нийцлийн аудитын газрын захирал, тэргүүлэх аудитор, Ж.Хунан ХЭҮК-ын дарга, Ц.Адъяахишиг Хүний эрхийн Үндэсний Комиссын Тамгын газрын дарга, Д.Амаржаргал ХЭҮК Хувийн мэдээлэл хамгаалах хэлтсийн ажилтан, Ч.Золбаяр Цахим хөгжил, харилцаа холбооны яамны Төрийн нарийн бичгийн дарга, Б.Билэгдэмбэрэл Цахим хөгжил, харилцаа холбооны яамны Цахим хөгжлийн бодлогын хэрэгжилтийн зохицуулалтын газрын дарга, Х.Энхманлай Цахим хөгжил, харилцаа холбооны яамны Харилцаа холбооны бодлогын хэрэгжилтийг зохицуулалтын газрын дарга, Н.Насанбат Цахим хөгжил, харилцаа холбооны яамны Кибер, аюулгүй байдлын бодлогын хэрэгжилтийн зохицуулах газрын дарга, Б.Золбоо Цахим хөгжил, харилцаа холбооны яамны Цахим засаглалын хэлтсийн дарга, Х.Сүрэнхорол Цахим хөгжил, харилцаа холбооны яамны Хуулийн хэлтсийн дарга, П.Дэлгэрмаа Цахим хөгжил, харилцаа холбоо яамны Санхүү хөрөнгө оруулалтын хэлтсийн дарга, М.Баттулга Үндэсний дата улсын төсөлт үйлдвэрийн газрын захирал, Л.Энхбат И Монгол академийн Улсын төсөвт үйлдвэрийн газрын захирал, Д.Дэлгэрсайхан УБЕГ-ын дарга, С.Хүдэрчулуун Тагнуулын ерөнхий газрын дэд дарга, хурандаа, Ц.Хүрэлбаатар ТЕГ-ын Мэдээлэл, аюулгүй байдлын газрын дарга, хурандаа, Б.Буянтогтох, Эрүүл мэндийн яамны Бодлогын төлөвлөлтийн газрын дарга Л.Бямбасүрэн Эрүүл мэндийн даатгалын ерөнхий газрын дарга, Б.Баттогтох Боловсрол, шинжлэх ухааны яамны Инновацын газрын захирал, Д.Одгэрэл Шинжлэх ухааны технологийн сангийн захирал, Т.Батбилэг Гааль татвар, санхүүгийн мэдээллийн технологийн төв Улсын үйлдвэрийн газрын захирал, Ц.Нямхүү БШУЯ-ны Боловсролын мэдээллийн технологийн төвийн Улсын төсөвт үйлдвэрийн газрын захирал. Ирцийг танилцуулаад дууслаа. 
Монгол Улсын 2023 оны төсвийн төсөөллийн талаарх танилцуулгыг Монгол Улсын Засгийн газрын гишүүн, Цахим хөгжил, харилцаа холбооны сайд Ням-Осорын Учрал танилцуулна уу.
Н.Учрал: Байнгын хорооны дарга, эрхэм гишүүд ээ, 

Монгол Улсын Засгийн газраас Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийг 2022 оны 9 дүгээр сарын 29-ний өдөр Улсын Их Хуралд өргөн мэдүүлсэн билээ. 

Олон улсын байгууллагууд дэлхийн эдийн засгийн хямралт нөхцөл байдал 2024 он хүртэл үргэлжилнэ хэмээн төсөөлж байгаа энэ цаг үед Монгол Улсын Засгийн газраас төлбөрийн тэнцлийн алдагдлыг бууруулах, гадаад валютын нөөцийг хамгаалахад чиглэсэн мөнгөний хатуу бодлого болон төсвийн хэмнэлтийн бодлогыг хэрэгжүүлэхийг зорьж байна. Иймд Засгийн газар ирэх 2023 оны төсвийн бодлогыг төрийн хэмнэлтийг хэрэгжүүлж, шинэ сэргэлтийн бодлогыг дэмжих, импортын дарамтыг сааруулах, нөөцийн оновчтой хуваарилалтаар дамжуулан макро эдийн засгийг тогтворжуулахад чиглэсэн дараах зорилтуудад чиглүүлж байна. 
Үүнд:

1.Төрийн хэмнэлтийн тухай хууль тогтоомжийг хэрэгжүүлэх, 
2.Эрүүл мэнд, боловсролын салбарт эхлүүлсэн төрийн үйлчилгээний чанар, гүйцэтгэл, хүрэх үр дүнд чиглэсэн төсвийн санхүүжилтийн тогтолцооны шинэчлэлийг эрчимжүүлж, уг шинэчлэлийг бусад салбарт нэвтрүүлэх, төрийн албаны цалин хөлсний тогтолцоог бүтээмжтэй нь уялдуулж шинэчлэх, 
3.Өрийн удирдлагын стратегийг оновчтой хэрэгжүүлэх, 
4.Халамжаас хөдөлмөрт шилжих бодлогын хүрээнд нийгмийн хамгааллын зорилтот бүлгүүдэд чиглүүлэх,
5.Хот, хөдөөгийн хөгжлийн тэнцвэрт байдлыг хангаж, төвлөрлийг сааруулах, авто замын түгжрэлийг бууруулах, орон нутагт хөрөнгө оруулалт, ажлын байр, бизнес эрхлэлтийн таатай орчныг бүрдүүлэхэд чиглэсэн татварын бодлого хэрэгжүүлэх зэрэг болно оо. 
Төрийн үйлчилгээг цахимжуулах замаар төрийн хүнд суртлыг арилгах, цахим шилжилтийг цогц бодлого, зохицуулалтаар хангах, уялдаа холбоог хангах зорилгоор Цахим хөгжил, харилцаа холбооны сайдын багцад Засгийн газрын Хэрэгжүүлэгч агентлаг Төрийн үйлчилгээний нэгдсэн газрыг байгуулж, холбогдох зардлыг тусгалаа. 
Ингэснээр төрөөс үзүүлж байгаа үйлчилгээний чанарыг хянаж сайжруулах, үйлчилгээний процессыг оновчтой болгох ажлыг нэгдсэн зохион байгуулалтад оруулж, хүнд сурталгүй, шат дамжлага багатай төрийн үйлчилгээг операторын горимд нийцүүлэн байгуулах ач холбогдолтой.

Төрийн үйлчилгээний нэгдсэн газрыг байгуулж байгаатай холбогдуулан Нийслэлийн Засаг даргын Тамгын газар, Улсын бүртгэлийн ерөнхий газар, Татварын ерөнхий газар, Нийгмийн даатгалын ерөнхий газар, Хөдөлмөр, халамж үйлчилгээний ерөнхий газар, Газар зохион байгуулалт, геодез, зураг зүйн газруудын нэг цэгийн үйлчилгээний төвийн албан хаагчдыг Төрийн үйлчилгээг зохицуулах газарт шилжүүлэхээр тооцлоо. 
Төрийн бүх шатны байгууллагаас олгодог бүх төрлийн тусгай зөвшөөрлүүдийг бүрэн цахим хэлбэрт шилжүүлнэ ээ.

Зөвшөөрөл хүсэх, олгох, хяналт тавих бүхий л шатанд төрийн оролцоог цахим хэлбэрээр шийдвэрлэх, бизнес эрхлэх зөвшөөрөгдсөн чиг үүргийнхээ хүрээнд холбогдох стандартуудыг ханган үйл ажиллагаагаа явуулж байгаа эсэхийг одоо байгаа эрх зүйн орчин, цахим төлбөрийн баримт, татвар, санхүүгийн бүртгэлийн системийн тусламжтайгаар үнэлж, ил тод өрсөлдөөнийг дэмжсэн бизнесийн эрх зүйн орчныг бий болгоно оо. 
Төрийн үйлчилгээний цахим шилжилтийг эрчимжүүлэх цогц бодлогыг дэмжиж, Цахим хөгжил, харилцаа холбооны сайдын харьяанд ямар нэгэн төсөв, мөнгө нэмэгдүүлэхгүйгээр холбогдох байгууллагын төрийн үйлчилгээний албан хаагчдыг урсгал зардлын хамт шилжүүлж, 174 орон тоо, 5.1 тэрбумын төсөвтэй байхаар тусгалаа. 
Шинэ сэргэлтийн бодлогыг дэмжих дээрх төсөв, бодлого хэрэгжсэний үр дүнд эдийн засгийн өсөлт 5 хувьд хүрч, инфляцыг жилийн эцэс гэхэд 10 хувиас эхгүй түвшинд барьж, Монгол Улсын 2020 оны нэгдсэн төсвийн нийт орлого 19.6 их наяд төгрөг, нэгдсэн төсвийн нийт зарлага 20.5 их наяд төгрөг, төсвийн тэнцвэржүүлсэн алдагдал 1.5 их наяд төгрөг буюу ДНБ-ний 2.8 хувьд хүргэхээр төсөөлж байна аа.

Байнгын хорооны дарга, эрхэм гишүүд ээ, 
Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийг хэлэлцэн шийдвэрлэж өгөхийг та бүхнээс хүсье ээ. 
Монгол Улс 2023 оны төсвийн төсөлд хийсэн аудитын дүгнэлтийн талаарх дүгнэлтийн талаар танилцуулгыг Монгол Улсын Ерөнхий аудиторын орлогч Сарансүх танилцуулна. 
6 дугаар микрофоныг нээнэ үү. 

Я.Сарансүх: Улсын Их Хурлын Инновац, цахим бодлогын байнгын хорооны дарга, эрхэм гишүүд ээ, 
Төрийн аудитын байгууллага Төрийн аудитын тухай хуулийн 6 дугаар зүйлийн 6.3.2, Төсвийн тухай хуулийн 8 дугаар зүйлийн 8.4.7 дахь заалт, Монгол Улсын Их Хурлын хяналт шалгалтын тухай хуулийн 22 дугаар зүйлийн 22.3 дахь хэсгийн дагуу Монгол Улсын 2023 оны нэгдсэн төсвийн төслийн талаарх аудитын дүгнэлтийг танилцуулъя. 
Улс орны гадаад, дотоод нөхцөл байдал хүндрэлтэй байгаа энэ цаг үед төсвийн болон мөнгөний бодлого, төсвийн зарлага тэлэх, халамжийн бодлогын орон зайн зохистой харьцааг баримтлах оновчтой бодлого хэрэгжүүлэх замаар төсөв, санхүүгийн хямралт үеийг тогтворжуулах, даван туулах шаардлага тулгарч байна.

Төсвийн төслийн талаарх аудитын дүгнэлт гаргахдаа төрийн аудитын стандартыг баримталж, төсвийн төсөл нь Монгол Улсын хөгжлийн болон үндэсний аюулгүй байдлын бодлогод нийцсэн эсэх, төсвийн орлого нэмэгдүүлэх, төсвийн зарлагыг бууруулах, төсвийн санхүүжилтийн үр ашгийг дээшлүүлэхэд анхаарч Улсын Их Хуралд 3 асуудлыг толилуулж, Засгийн газарт 6 зөвлөмж өглөө. Тус Байнгын хороонд харьяалагдах төсвийн ерөнхийлөн захирагчдын 2023 оны урсгал урсгал зардлыг төсвийн төсөлд дараах байдалтай байна. 
Цахим хөгжил, харилцаа холбооны сайдын 2023 оны урсгал урсгал зардлын төсвийн төсөл өмнөх оныхоос 13.4 тэрбум, Боловсрол, шинжлэх ухааны сайдын 226.6 тэрбум төгрөгөөр өссөн байна. Үндэсний аудитын газар нь аудитын явцад цуглуулсан нотлох зүйлс, аудитын дүнд үндэслэн гаргасан дүгнэлт, зөвлөмжөөс тус Байнгын хорооны эрхлэх асуудлын хүрээнд хамаарах хэсгийг танилцуулж байна. 
Аудитын дүгнэлтийг Монгол Улсын 2023 оны төсвийн хүрээний мэдэгдэл, 2024-2025 оны төсвийн төсөөлөлд өөрчлөлт оруулах тухай хуулийн төсөлд нэгдсэн төсвийн тэнцвэржүүлсэн орлого 18.9 их наяд төгрөг буюу ДНБ-ий 34.7 хувь, нийт зарлага 20.5 их наяд төгрөг буюу ДНБ-ий 37.6 хувь, тэнцвэржүүлсэн тэнцлийн алдагдал 1.6 их наяд төгрөг буюу ДНБ-ний 2.8 хувьтай тэнцэж байгаа нь төсвийн тусгай шаардлагыг хангаж байна. Төсвийн ерөнхийлөн захирагч нар тогтвортой хөгжлийн бодлогын баримт бичигт тусгасан зорилтыг хангахад чиглэсэн салбарын бодлогын тэргүүлэх чиглэлийг санхүүжүүлэх хэрэгцээг үнэлж, төсвийн төлөвлөлтийг дунд болон богино хугацааны хөгжлийн бодлогын баримт бичигтэй уялдуулахгүй байна. 
Улсын төсвийн хөрөнгө оруулалтаар өмнөх оноос шилжин хэрэгжиж буй төсөл, арга хэмжээг дуусгах чиглэлийг баримталсан нь хөрөнгийн ашиглалтыг сайжруулах, эдийн засгийн өсөлтийг дэмжих эхлэлийг тавьсан арга хэмжээ болсон байна. Гэвч улс, орон нутгийн төсвийн хөрөнгөөр баригдаж эхлээд дуусаагүй, орхигдсон үнийн өсөлт тооцоолж 2023 оны төсвийн төсөлд тусгаагүй, 2022 онд хэрэгжиж дуусах хугацаатай ч ажлын гүйцэтгэл нь бүрэн хангагдаагүй арга хэмжээ дараа жилүүдэд үргэлжлэхээр байна. Төсвийн төсөлд тусгасан улсын төсвийн хөрөнгө оруулалтаар шинээр хэрэгжүүлэх төсөл, арга хэмжээний төлөвлөлтийг Төсвийн тухай хууль, Сангийн сайдын тушаалаар баталсан улсын төсвийн хөрөнгө оруулалтаар хэрэгжүүлэх төсөл, арга хэмжээг үнэлэх, сонгох, эрэмбэлэх үйл ажиллагааны журам болон аргачлалуудын дагуу 16 шалгуур үзүүлэлтээр цахим систем төлөвлөн, эдийн засгийн болон нийгмийн ач холбогдлоор нь эрэмбэлж төлөвлөсөн байна. Аудитын дээрх дүгнэлтэд үндэслэж дараах зөвлөмжийг гаргалаа Монгол Улсын Засгийн газарт төсвийн ерөнхийлөн захирагч нар Тогтвортой хөгжлийн бодлогын баримт бичигт тусгасан зорилтыг хангахад чиглэсэн салбарын бодлогын тэргүүлэх чиглэлийг санхүүжүүлэх хэрэгцээг үнэлж, төсвийн төлөвлөлт, хэрэгжүүлэх хөтөлбөр, хүрэх үр дүнг дунд болон богино хугацааны хөгжлийн бодлогын баримт бичигт уялдуулах, төсвийн хөрөнгөөр боловсруулсан барилга байгууламжийн зураг төсөл, ТЭЗҮ-ийн мэдээллийн нэгдсэн цахим сан бүрдүүлж, төсвийн төлөвлөлтөд ил тод, нээлттэй ашиглах боломж бүрдүүлэх.

Улсын Их Хурлын эрхэм гишүүд ээ, Монгол Улсын 2023 оны нэгдсэн төсвийн төслийн талаарх аудитын дүгнэлтийг хураангуйлан танилцууллаа. 
Анхаарал хандуулсанд баярлалаа.

Э.Батшугар: Баярлалаа. Монгол Улсын 2023 оны төсвийн төсөөлөлтэй холбогдуулан төсөл санаачлагч болон төсвийн ерөнхийлөн захирагч нараас асуух асуулттай гишүүд нэрээ өгнө үү?

Чинбүрэн гишүүнээр тасаллаа. Сэргэлэн гишүүн асуултаа асууна.

Ц.Сэргэлэн: Баярлалаа. 
Би ажлын хэсгээс, ер нь Сангийн яамныхан маань байж байна, сайд нь ч ороод ирлээ. Нэг зүйл тодруулъя гэж бодсон юм. Ялангуяа энэ цахим мэдээлэлтэй холбоотой асуудал, үүнтэй холбоотой зардлын ангиллын асуудлаар ярья гэж бодсон юм. Төсвийн бүх байгууллагууд дээр энэ мэдээллийн технологийн асуудал одоо өндөр ач холбогдолтой гэж яригдаад явж байгаа. Тэгэхлээр энэ байгууллага болгонд энэ мэдээллийн технологийн чиглэлээр төсөв хуваарилагдаж байгаа гэж би ойлгож байгаа юм. Гэтэл зардлын ангилал дээр мэдээллийн технологийн чиглэлээр, кибер аюулгүй байдлын чиглэлээр гэх мэтчилэн ямар ч зардлын зүйл ангилал байхгүй. Тодорхой зүйл анги одоо та бүхэн хараарай. Сайдын багт сайдын багцын Зардлын ангиллыг ингээд дотор нь хараад үзэхэд энэ мэдээллийн технологитой холбоотой ямар ч ангилал алга байна. Яг энэ чигээрээ Монгол Улсын төрийн төсвийн бүх байгууллагууд яг ингээд явж байгаа. Тэгээд яаж амьдрал дээр аргалдаг вэ гэхлээр холбоо, мэдээллийн гэсэн нэг зардал байдаг. Шуудангийн зардал гэх мэтчилэн нэг төстэйдүү үг, өгүүлбэр ч байдаг юм уу, энүүгээр ингээд явдаг.

Гэтэл өнөөдөр Монгол Улсын хэмжээнд энэ мэдээллийн технологийн ажил, мэдээллийн өөр бусад мэдээллийн технологитой холбоотой бусад үйл ажиллагааны зардал, нэр томьёогоороо сууж өгөхгүй бол энэ чинь явахгүй ээ. Би энийг одоо 2 жилийн өмнө ч ярьж байсан. Энийг Учрал сайд бүр онцгой анхаарч яамны зүгээс Сангийн яамтай ярьж байгаа. Энэ бол Сангийн яамны сайдын тушаалаар энэ зардлын зүйл ангиллыг би баталдаг байх гэж бодоод байгаа юм.

Нэг журам байдаг болов уу? Тэгээд энэ зардлын зүйл анги дээрээ нэмээд энэ мэдээллийн технологийн зардал гэдгийг төсвийн байгууллагууд дээр оруулаад, тэгээд цаашдаа бүр тусгайлсан зардлыг нь тавиад явахгүй бол бид өнөөдөр мэдээллийн технологи, мэдээлэл одоо юу ч байдаг юм, Кибер аюулгүй байдал гэх мэтчилэн олон зүйл яриад л явдаг. Яг амьдрал дээр очоод төсөв захирагч нарт чинь энэ хүндрэл болдог. Ялангуяа шилжүүлэг гүйлгээнүүд хийх, худалдан авалтын ажиллагаанууд явуулахаар төрийн сан дээр очоод гацчихдаг. Зардлын зүйл анги чинь алга байна шүү дээ, энд байхгүй байна шүү дээ. Тэгээд төрийн сан дээр маш хүнд суртал гэдэг юм уу одоо үгүйсгэсэн үйлдлүүд гардаг. Тэрийгээ аргалах гэж энэ төсвийн байгууллагын хэдэн нягтлангууд чинь махаа цайдаг шүү дээ. Амьдрал бол яг л ийм байгаа юм. Гэтэл бид нар дээгүүр ерөөсөө юм яриад л яваад байдаг, яваад л байдаг. Мөнгө суулгаад л яваад байдаг, тэгээд ерөөсөө Монгол Улс даяар нь и Монголиа болгочихно л гээд байсан. Тэгвэл мөнгөө зүйл ангиар нь тавьж байж энийгээ хийх ёстой юм болов уу гэж би асуух гэсэн юм. Баярлалаа.

Э.Батшугар: Жавхлан сайд хариулах уу? 
Б.Жавхлан: Тийм Сэргэлэн гишүүний асуултад хариулъя. 
Бүр ч бас ангилал байхгүй ч биш шүү. 
Бид нар тэр манай дээр өмнө нь Сангийн сайдын тушаалаар батлагдсан мэдээлэл технологийн үйлчилгээ гэж эдийн засгийн ангилал бол байгаа байгаа. Одоо яах вэ урсгал зардал дотроо л шингэчихсэн явж байгаа. Таны хэлж байгаа бол үнэн. Тийм том яг хөрөнгө оруулалт, яг инновацын шинэчлэл гэдгээрээ бусад одоо Цахим хөгжлийн яамнаас өөр төсвийн ерөнхийлөн захирагч нарын хувьд тийм технологи шинэчлэлийн гэдэг, хөрөнгө оруулалтын гэдэг ийм зардал эдийн засгийн ангиллаар бол байхгүй нь үнэн. Ер нь төсөл хөтөлбөрүүдийн хүрээнд яамдууд дээр энэ хөрөнгө оруулалт нь хийгдээд явдаг. Манайхан ийм загвараар явж ирсэн байгаа юм. Цаашдаа бол одоо энийг төсвийн ерөнхийлөн захирагч бүр дээр тус тусдаа ийм салангид ийм загвараар явах биш, яг ийм нэгдсэн байдлаар нэг бүтцээр нэг загвараар яг Цахим хөгжлийн яаман дээрээ энэ бүх бодлогоо бариад нэгдсэн, одоо яг ийм дизайнаа гаргаад ингээд явах ийм бодлого руу бид одоо нэгэнт яамтай болж байгаагийнх ингэж шилжиж байгаа шүү.

Тэгэхээр эдийн засгийн ангилал гаргаад тусдаа явах уу? Энэ бүгдийг одоо бид шийдвэр гаргахдаа Цахим хөгжлийн яамныхаа одоо саналыг судалгааг бодлого ямар гарч ирэх нь вэ? Тэрэн дээр үндэслэж явах болов уу гэж ингэж бодож байдаг юм. 
Э.Батшугар: Учрал сайд нэмж хариулъя. 
Н.Учрал: Энэ Цахим хөгжил, харилцаа холбооны яам байгуулагдаад цахимтай холбоотой технологийн бүх төслүүдээ дороо авчихна гэдэг бол их буруу хандлага л даа. Тийм учраас бид яг сая Жавхлан сайдын хэлж байгаагаар ерөөсөө энэ ямар ч салбар бай мэдээлэл солилцох стандарт, аюулгүй байдлын стандарт, мэдээлэл солилцооны системүүдтэй нийцэж байгаа байдал, хувь хүний нууцыг хамгаалж байгаа гэдэг дээрээ л шаардлагаа тавиад л программ хангамжуудад нь дүгнэлт гаргаад л өгчихөд болж байгаа юм. Тэгэх юм нөгөө нэг технологийн төслүүд их үр ашигтай зарцуулагдана гээд. 
Тэгэхээр Сангийн сайдтай яриад бид нар бол ер нь цаашдаа энэ төсөл хөтөлбөрүүд дээр мэргэжлийн яам нь өөрөө дүгнэлтээ гаргаж байвал үр ашиггүй зарцуулалтууд багасна гэж тооцож байгаа. Сая гэхэд 2 жилийн хугацаанд 62 тэрбум төгрөгөөр зөвхөн сервер тоног төхөөрөмж авсан байгаа төрийн байгууллагууд. Гэтэл 62 тэрбумын сервер тоног төхөөрөмжүүд нь одоо үйл ажиллагааг нь явуулах хүн нь ч тодорхойгүй. Цаашдаа тэр нь одоо ер нь ажиллах үгүй нь ч мэдэгдэхгүй. Нэг ёсондоо ямар ч зохион байгуулалтгүй авчихсан. Тэгэхээр цаашдаа бид нар санал, дүгнэлт, зөвлөмжөө гаргаад явъя гэж байгаа. 
Хоёрт бол Засгийн газар бол төр хувийн хэвшилтэйгээ өрсөлдөхгүй гэдэг зарчмыг барьж байгаа учраас би тэр яг тэр төрийн болон орон нутгийн өмчийн худалдан авах хуульд заасан яах вэ тэр цахим дэлгүүр дээрээ яг энэ стандартуудыг нь хангаад л бүгдийг нь оруулчхаад л шууд худалдан авалт хийдэг, ийм нөхцөл байдал руу шилжих нь ажил давхардахгүй байхад бас тус дэмтэй юм байна гэж бодож байна. 
Хоёрт бол бид нар ерөөсөө нэг ийм мэдээлэл технологийн салбарын хөрөнгө оруулалт гэхээр заавал улсын төсвөө бас хийх нь бол зохимжтой биш юм байна гэдэг утгаараа бид нар энэ оны төсөв дээр Засгийн газрын бодлого ч гэсэн нэг ч шинэ хөрөнгө оруулалт тавиагүй. Тэгэхээр энэ бодлогыг бол дагаад бид нэг ч программ хангамжийг төр өөрөө хийхгүй гэдэг ийм зарчмыг барьж байгаа. Харин хувийн хэвшилтэйгээ хамтарч ажиллана. Үүний тулд энэ нийтийн мэдээллийн ил тод байдлын хууль дээр түрүүн энэ Амартүвшин гишүүний гаргаад байсан санал дээр тодорхой дэмжих болон үндсэн системийг хөгжүүлэх, дэд бүтцийг сайжруулах, хэвийн үйл ажиллагаа хангахад зориулан тэр шаардлагатай төсөв мөнгийг нь зарцуулна гэдэг энэ зохицуулалтуудыг оруулаад өгөх нь одоо хувийн хэвшлээр ажил хийлгэлээ гэхэд тухайн хувийн хэвшил өөрөө тэр үйл ажиллагааныхаа орлогоос санхүүжиж болдог. 
Бид бол зөвхөн ерөнхий стандартуудыгаа л одоо тавиад, түүнийхээ араас ярьж болдог. Ийм байвал бас зөв юм бана гэж бодож байгаа. Гэхдээ ер нь цаашдаа яах вэ Сангийн яам төсвөө боловсруулахдаа бас ийм тусдаа ангилал гаргаад явах бас зайлшгүй шаардлага бас үүсэж л байгаа. Тэгээд энэ оны төсвийн хувьд мэдээж ийм шинэ хөрөнгө оруулалт тавигдаагүй учраас бид илүү одоо өнгөрсөн хугацаанд алдсан алдаа энэ олон гацаануудыг арилгах, салбар дундын уялдааг хангах, хувийн хэвшлийн сайн технологиудыг дэмжих гэдэг ийм л одоо чиглэлээр энэ жилийн хувьд ажиллах нь байна.

Цаашдаа энэ Сэргэлэн гишүүний санал бол маш зөв санал. Ер нь бол энэ бие даасан чиглэлийг нь гаргаад дэмжихээс өөр гарцгүй байгаа салбар болгонд.

Харин та бүхэнд бас хэлэхэд энэ цахим гарын үсгийг дагалдуулаад хуулийг дагалдуулсан төрийн албаны хуулийн өөрчлөлтөөр төрийн байгууллага болгонд 1-3 хүн яг ингээд дата аналист буюу нарийн мэргэжлээр цалингийн итгэлцүүрийг өөрөөр тогтоох хууль хэрэгжсэнтэй холбогдуулаад Засгийн газрын тогтоолыг одоо оруулахаар бэлтгэж байна. Ингэж чадах юм яамдууд, төрийн байгууллагууд, ядаж 1-2 нарийн мэргэжлийн IT-ийн хүнийг арай өндөр цалинтайгаар төрийн үйлчилгээний албан тушаал дээр авчихвал ядаж одоо тухайн хүмүүс нь ажлын даалгавраа зөв боловсруулдаг систем, серверүүд тоног төхөөрөмжүүдийнхээ үйл ажиллагааг нь хангадаг ийм байдал руу шилжинэ. Энэ оны бас төсвийн онцлог бид тэр дата төв дээрээ клауд орчинд үйл ажиллагаа явуулъя гээд бүх тийм сервер юмыг нэг газар. 

Э.Батшугар: Сэргэлэн гишүүнд 1 минут.

Ц.Сэргэлэн: Би тодруулъя. Ер нь төсвийн хөрөнгө оруулалт талдаа энэ ойлгомжтой. Өөрөөр хэлбэл худалдан авъя гэх юм бол нэр заагаад тавьчихдаг учраас энэ бол ойлгомжтой. Би урсгал төсвийн ангиллын тухай л яриад байгаа юм. Төсөвт байгууллагуудын тухайн жилийн төсвийн ангилал дотор урсгал төсөв дотор нь ийм ангилал байхгүй ээ. Одоо энд улсын төсөв захирч ажиллаж байгаа энэ Улсын бүртгэлийн газрын дарга байж байна. Таны төсөв дотор яг ийм ангилал бий юу? Байхгүй шүү дээ. Яадаг вэ гэхээр байгууллагууд дээр хүндрэл учирдаг.

Программ хангамжийн лиценз сунгуулах гэхээр мөнгө гарна. Программ хангамжийн хөгжүүлэлт хийх гэхээр мөнгө гарна. Тэгээд энэ урсгал төсөв дотор ангиллууд байхгүй учраас төсөв захирагч нарт хүндрэл учраад байдаг. Нөгөө санхүүгийн байгууллагууд нь хүндрэл учраад байдаг тэгэхлээр би.

Э.Батшугар: Сангийн сайд Жавхлан хариулъя.

Б.Жавхлан: Урсгал дотроороо мэдээлэл технологийн урсгал зардал яг урсгал дотроо жишээ нь энэ жилийн өргөн барьж байгаа төсөв дотор нийт төсвийн ерөнхийлөн захирагч нарын 28.9 тэрбум төгрөгийн төсөв урсгал зардал тавигдсан байгаа юм. Тэрэн дотор харин юу юунд зарцуулагдах вэ Төсвийн ерөнхийлөн захирагч нар дээр ер нь харьцангуй өөр өөр байгаа. Тэгээд тэр талаар манай төсвийн бодлогын газын дарга тодруулаад хэлчих дээ. Яаж яаж задарч байгаа вэ, тэрийг юунд зарцуулах эрх төсвийн ерөнхийлөн захирагч нарт байдаг байдлаар 
7 дугаар номерын микрофоныг нээе?

М.Санжаадорж: Сангийн яамны Төсвийн бодлого, төлөвлөлтийн газрын дарга Санжаадорж.

Сэргэлэн гишүүний асуултад хариулъя. 
Тэгэхээр эдийн засгийн ангиллыг Сангийн сайдын тушаалаар бол баталдаг байгаа. Энэ Төсвийн тухай хуулиар олгогдсон бүрэн эрхийн хүрээнд байдаг. тэгэхлээр эдийн засгийн ангилал дотор бол мэдээллийн технологийн үйлчилгээ гэдэг бол эдийн засгийн ангилал байж байгаа. Одоо 2023 оны төсвийн багцад одоо өргөн барьсан төслөөс харахад энэ эдийн засгийн ангилал дээр Цахим хөгжил, харилцаа холбооны сайд дээр 5.3 тэрбум төгрөг. Сангийн сайд 4.4 тэрбум төгрөг. Засгийн газрын Хэрэг эрхлэх газар дээр 2.7 тэрбум төгрөг. Эрүүл мэндийн сайд дээр 1.7 тэрбум төгрөг гэх мэтчилэнгээр нийтдээ 28.9 тэрбум төгрөг болоод туссан байна. Энэ эдийн засгийн ангиллаас бол ямар зардал гаргуулдаг вэ гэхлээр ихэвчлэн программ хангамжтай холбоотой зардлууд гардаг. Жишээ нь одоо Сангийн сайдын төсвийн багц дээр байгаа дээр манайх нийт 21 аймаг, 330 сум.

Э.Батшугар: 7 номерын микрофон дээр гүйцээгээд хариулчихъя.

М.Санжаадорж: Тийм программ хангамжтай холбоотой зардлууд гардаг. Нийт одоо 21 аймаг 330 суманд хүргэж байгаа одоо энэ программ хангамжийн үйлчилгээний зардлууд бол гардаг гэсэн үг.

Хэрвээ мэдээлэл технологийн үйлчилгээ гэдэг энэ эдийн засгийн ангилал маань одоо нэрийг нь өөрчлөх байдлаар илүү тодруулах асуудал нээлттэй байгаа. Иийм тохиолдолд бол Учрал сайдаас саналаа хүргүүлээд бид энэ өөрчлөлт оруулах асуудлыг оруулж болно. Ер нь энэ эдийн засгийн ангилал бол өөрөө олон улсад нөгөө нэг хүлээн зөвшөөрчихсөн GFS гэж ангиллын дагуу явдаг. Өөрөөр хэлбэл бид нар валютын сан, Дэлхийн банктай ойлголцох нь бол нэг хэлээр ярьдаг гэсэн үг. Энэ эдийн засгийн ангиллын дагуу бид нар орчуулахаар яг энэ эдийн засгийн ангилал руу орж ирсэн байгаа. Тэгэхээр энэ дээр нэмж арай тодотгох тийм асуудлууд бол байж болно. Тэрнээс огт байхгүй биш яг энэ технологитой холбоотой эдийн засгийн ангилал бол байгаа.

Э.Батшугар: Ундрам гишүүний микрофоныг нээе.

Ч.Ундрам: Би энэ өнгөрсөн жилийн төсвийн гүйцэтгэлтэй холбоотой тэгээд зарим ажил нь он дамжаад шилжээд явж байгаа юм байна. Энэ бүх нийтийн үйлчилгээний үүргийн сангийн зарцуулалттай холбоотой асуух гээд байгаа юм. Энэ яг ямар журмаар явдаг юм бэ? Яг ийм тогтсон субьектив шинж чанаргүйгээр та хэд одоо энэ энэ аймгийн энэ энэ багуудад бид нар одоо 4G сүлжээ нэвтрүүлэх ёстой юм байна гээд ингээд үнэлгээ хийгээд шалгаруулдаг юм уу, эсвэл одоо субьектив шинж чанартай шалгаруулдаг юм уу? Энэ яагаад ингээд асуугаад байгаа юм бэ гэхээр өнгөрсөн жилийн төсөвт энэ бүх нийтийн үүргийн сангийн чинь бүх мөнгө нь нэг аймаг руу чиглэчихсэн байна аа, Хөвсгөл аймаг руу. Тэгэхээр одоо ганцхан Хөвсгөл аймгийн багууд л ерөөсөө 4G сүлжээ нэвтрээгүй, бусад нь бүгд нэвтэрчихсэн байсан юм уу гэдэг ийм асуулт байна. 
Хоёрдугаарт энэ И Монгол академи гээд бөөн сүр дуулиантай нэг мундаг академи байгуулагдсан. Өнгөрсөн жилийн төсөв тавигдаад орсон. Юу юунд зарцуулсан бэ? Одоо ямар ажил хийж, ямар үр дүнд хүрсэн бэ гэдгийг асуумаар байна аа? 
Гуравдугаарт би яг түрүүн энэ Сэргэлэн гишүүнтэй холбоотой асуудлыг хөндье гэж бодсон юм. Мэдээллийн технологи гэсэн ангиллын энэ зардалд туссан мөнгөөр сервер ч авч болох юм байна, одоо тоног төхөөрөмж шүү дээ, программ ч авч болох юм байна гэж бодоод байсан чинь ихэвчлэн программ авдаг зардал юм байна гэж ойлголоо, Энэ зөв үү? Тэгээд ер нь цаашид бид нар одоо энэ мэдээллийн технологитой холбоотой нөгөө байгууллага болгон чинь янз бүрийн том жижиг серверүүд аваад тэрийгээ цааш нь арчилж, ашиглаж чадахгүй байгаа гэдэг асуудал чинь бас энэтэй холбогдох юм биш үү? 
Тэгэхээр мэдээллийн технологи зарцуулж байгаа зардлаа яг одоо сервер авах юм бол ийм хэмжээ дамжаатай ийм чиглэлийн байгууллага бол ийм юм авна, эсвэл авч болохгүй, компьютер авах юм бол I7-г ийм ажил хийдэг хүн нь аваад I5-ыг нь бусад нь авч болно оо ч гэдэг юм уу? Ингээд мэдээллийн технологийн хөгжилтэй холбогдуулаад энэ нягтлан бодох бүртгэлийн бичиг баримт, санхүүгийн бүх бичиг баримтуудаа бид нар уялдуулаад явах нь зөв байх гэж бодож байна. Энэ Шинжлэх ухаан технологийн сангийн энэ Байнгын хорооноос бэлдэж өгсөн мэдээлэл дээр Шинжлэх ухаан технологийн сангийн мэдээллийг оруулчихсан байна л даа. Тэгэхээр энэ сангийн төсөв нь одоо энэ Цахим хөгжил, харилцаа холбооны сайдын багцад шилжиж орж байна гэж би ойлгох уу? Хэрвээ тийм бол ямар учраас вэ? 

Эцэст нь манай энэ тойрогтой холбоотой бас асуудал асуултууд тавиад байгаа юм. Энэ манай Алтанбулаг чөлөөт бүс гэж үйл ажиллагаа явуулдаг, ийм чөлөөт бүс байгаа. Тэнд байгаа зарим нэг бараа материалууд гарахдаа одоо ингээд жоохон цахим хэлбэрээр ил тод, нээлттэй байж болохгүй юу? Тэгэхгүй бол одоо хүмүүс арай ихийг дүрэм журмаа хууль зөрчөөд арай их хэмжээний архи дарс ч байдаг юм уу, авч гараад байна гэсэн ийм яриа яваад байх юм. Тэгэхээр энэ гаальтай холбоотой мэдээлэл яг яаж явж байгаа юм бол? Нэг программ нэвтэрнэ гээд л яриад байсан, нэвтрээгүй гэж надад болохоор чөлөөт бүсээс хэлээд байгаа байхгүй юу. 
Э.Батшугар: Учрал сайдын микрофоныг нээе. 
Н.Учрал: Энэ эхний асуулт тэр бүх нийтийн үүргийн сантай холбоотой асуулт асуулаа. Тэгээд бүх нийтийн үүргийн сан энэ яг одоо харилцаа холбооны үүрэн телефон операторуудын ашгийн тэр 3 хувь дээр л суурилж бүрддэг л сан. Төрийн одоо мөнгө биш, тэгэхдээ төсөв рүү татаж аваад ингээд төсөвт суугаад ингээд орж ирдэг. Тэгэхээр үнэхээр энэ нь одоо бүх нийтийн үүргийн сангийн зарцуулалт дээр хяналт тавих шаардлагатай байгаа гэдгийг бол би одоо бас бүрэн ойлгож ухамсарлаж байгаа. Яагаад гэхээр үнэхээр хяналтгүй явсан. Тэгээд яг үүргийн санг бүрдүүлдэг операторууд бол үүн дээр сэтгэл ханамжгүй байдаг. Яагаад бид нарын одоо төлсөн мөнгийг та нар Их Хурлын гишүүд одоо холбогдох дарга цэрэг нарын нөлөөнд автаад шаардлагагүй газар шилэн кабель одоо тавиад сууж байдаг юм бэ, яагаад энэ эрх ашгийг та нар эрэмбэлдэггүй юм бэ гэдэг ийм л одоо шүүмжийг өгч байгаа.

Тийм учраас бүх нийтийн үүргийн сангийн энэ зарцуулалтыг бол маш одоо ойлгомжтой болгох ёстой гэж үзэж байгаа юм. Өнөөдөр анх мэдээж энэ сан байгуулагдахад олон сум, орон нутаг, багуудад шилэн кабель байгаагүй. Гэхдээ одоо харьцангуй бас сумдууд бол шилэн кабельтай холбогдчихлоо шүү дээ. 
Тэгээд дээрээс нь гадна дотнын нэлээн хэдэн зээл тусламжууд яваад. Тэгэхээр цаашдаа бүх нийтийн үүргийн санг илүү менежментийг нь өөрчлөх шаардлагатай байгаа юм. Тийм учраас би бас Сангийн сайдад энэ асуудлаар хандсан. Цаашдаа бид нар зөвхөн алслагдсан сум, багуудад энэ харилцаа холбооны дэвшил, технологийг нэвтрүүлэхээс гадна технологийн чиглэлээр үйл ажиллагаа явуулж байгаа хөрөнгө оруулалтын сангуудад тодорхой хувийг нь хийдэг буюу энэ мөнгийг одоо өсгөж үржүүлдэг өгөөжийг боддог, ийм технологийн салбарыг дэмжсэн сан болгох ёстой юм байна аа. Энэ тэртээ тэргүй энэ чинь төрийн мөнгө биш гэдэг ийм бодолтойгоор бид одоо хандаж байгаа. Тэгээд энэ асуудлыг бас онцгой анхаарч авч үзнэ. Тэгэхдээ өмнөх хугацаанд мэдээж одоо тэр зарим аймаг орон нутагт бол мэдээж одоо хийгдэж байсан, шаардлагатай газруудад хийгдсэн гээд манай одоо энэ яамныхан өөрсдөө хариулах байх. Тийм бүх нийтийн үүргийн сангийн одооны зарцуулалт ямар байгаа талаар дэлгэрэнгүй мэдээлэл ажлын хэсэг өгчих гэж бодож байна. 
Хоёрт И Монгол академийн бол Ундрам гишүүн бас өмнөх энэ төсвийн хэлэлцүүлгийн үеэр бас шүүмжилж байсан. Бас санал хэлж байсан. Тэгээд би бол И Монгол академийн бүтцийг өөрчилж байгаа. И Монгол академи бол систем интеграци буюу салбар дундын уялдааг хангадаг болох ёстой юм байна. Яагаад гэхээр эрүүл мэндийн салбарын тэр цахимжилтыг үндсэн системтэйгээ холбодог. Боловсролын салбарын цахимжилтыг хариуцдаг. Дээрээс нь тэр мэдээллийн технологийн үндсэн стандартыг боловсруулдаг. Мэдээллийн аюулгүй байдал, стандартыг боловсруулдаг буюу ийм тик ток байгуулах шиг ийм бодлогоор ажилладаг буюу нөгөө нэг цалингийн хувьд энэ чинь төрийн албаныхнаас арай өндөр байгаа шүү дээ. 
Тэгэхээр тэр арай чадавхтай хүмүүс нь тэнд байдаг, зөвлөн тусалдаг. Энэ ажлын даалгавруудыг нь боловсруулахад тусалдаг, стандартыг нь боловсруулахад тусалдаг ийм бүтэц рүү орохгүй бол өнгөрсөн хугацаанд би тэр софтвер хаус шиг байж болохгүй ээ, хувьтайгаа өрсөлдөж болохгүй гэдэг ийм зарчмыг тавиад бид нар одоо бүтцийн өөрчлөлт хийгээд сайдын тушаалаар баталсан. Цаашдаа бол И Монгол академи бол манай яам болоод төрийн цахим шилжилттэй холбоотой асуудлууд дээр зөвлөн тусалдаг. Дээрээс нь яг энэ тоон гарын үсэг, нэг цэгийн үйлчилгээн дээр сургалтыг явуулдаг ийм байгууллага болох ёстой гэж би бүтцийг нь өөрчилсөн гэдгийг бас хэлье.

Тэгээд үүргийн сангийн талаар Төрийн нарийн бичгийн дарга нэг мэдээлэл өгчих үү? 
Э.Батшугар: Жавхлан сайдын микрофоныг нээе.

Б.Жавхлан: Би зарим татвартай холбоотой асуултад тэр хариу хэлье.

Сая Ундрам гишүүн асуулаа. Тэр Алтанбулаг дээр гээд одоо ганц Алтанбулаг дээр ч биш Замын-Үүд дээр байгаа эдийн засгийн чөлөөт бүс дээрээс хамааралтай ямар шинэ зохицуулалт орж байгаа вэ гэхээр 1 сарын 1-нээс эхлээд тэр архи согтууруулах ундаатай холбоотой байна уу сая Ерөнхийлөгчийн санаачилгаар 5 сард орсон өөрчлөлтөөр онцгой албан татвар төлдөг болж байгаа шүү Эдийн засгийн чөлөөт бүс дээр. Одоо татваргүй барааны дэлгүүр л биш бол, өөрөөр хэлбэл duty free эдийн засгийн чөлөөт бүс хоёр тусдаа 2 өөр субъектүүд байгаа.

Тэгээд эдийн засгийн чөлөөт бүст зарагдах архи болон согтууруулах ундааны төрлийн бүх ундаа нь акцын тэмдэгтэй буюу онцгой албан татвар төлдөг болоод и баримтын системд холбогдоод эхэлнэ. Тэгэхээр энэ бүртгэл хяналт, цахимаар тавих хяналт нь өөрчлөгдөөд явна. Шинжлэх ухаан технологийн сан 2023 онд мөн өмнөхийн адил Боловсрол, соёл, шинжлэх ухааны яаман дээр одоо харьяанд төсвийн ерөнхийлөн захирагчийнхаа харьяанд байгаад явна. Ирэх онд 13.2 тэрбум төгрөгийн төсөв өргөн баригдсан байгаа. Бүх нийтийн үүргийн сан дээр бол маш тодорхой шүү дээ. Энийг бол бид байнга шаардлага тавьдаг. Энийгээ их ил тод нээлттэй, зарцуулалт дээрээ ийм зарчим баримтлаарай гээд. Төсөв яадаг вэ гэхээр орлого зарлагыг нь бөөн дүнгээр нь л баталж өгдөг Их хурал дээр. Задаргаа нь бол очоод тэр зөвлөл дээрээ байдаг байхгүй юу. Тэр зөвлөл нь энэ оператор компаниудын төлөөллүүд орсон мөн одоо улсын манайхаас ч бас юунаас орсон, аль компаниас нь ордог билээ? Үгүй ээ манайхаас аль компанаас ордог билээ? Ийм зөвлөл дээрээ энийгээ цааш нь ингээд задлаад ингээд шийдээд явдаг ийм зарчимтай байгаа. Тэгэхээр энийг л ил тод, шударга, зөв болгох хэрэгтэй. Ер нь бол яах вэ бид энэ бүх нийтийн үүргийн сангаас болон ер нь энэ төсөв дээрээс ялангуяа төсвийн харилцаа үүсдэг ийм санхүүжилтээр энэ одоо өргөтгөлүүд, оператор компаниудын өргөтгөлийг хийдгийг больё оо гэж Уг нь төрийн хяналтын хуульд бид өргөн барьсан боловч энэ Их Хурал дээр давж гараагүй, ингээд уначихсан. Тэгээд буцаад хуучин ийм зохицуулалтаар ингээд яваад байгаа юм.

Тэгэхээр нэгэнт хуучнаараа явъя гэж байгаа бол яг тэр цаашаагаа тэр задалдаг дээрээ л их нээлттэй, ил тод, шударга зарчмаар явах ёстой.

Э.Батшугар: Золбаяр дарга нэмж хариулъя. 4 номерын микрофон. 
Ч.Золбаяр: Цахим хөгжил, харилцаа холбооны яамны Төрийн нарийн бичгийн дарга Золбаяр байна. Асуултад хариулъя. Бүх нийтийн үүргийн үйлчилгээний сан маань Харилцаа холбооны тухай хуулиараа ашгийн дараах татвараас 3 хувиар үүрэн телефон компани болон бусад Харилцаа холбооны зохицуулах хорооноос олгогдсон лиценз эзэмшигчдээс бүрддэг байж байгаа. Тэгээд жил бүрийн жил бүрийн улсын төсөвт туссан хэмжээгээрээ Цахим хөгжил, харилцаа холбооны буюу салбарын асуудал эрхэлсэн төрийн захиргааны төв байгууллагын сайдын тушаалаар ямар зарцуулалттай байх вэ гэдэг нь батлагддаг байгаа.

Энэ зарцуулалтын төлөвлөгөөг батлахдаа орон нутгийн байгууллагаас ирсэн саналууд болон бусад оператор компаниуд болон төрийн өмчит аж ахуйн нэгжүүдээс бүрдсэн Хяналтын зөвлөл байдаг. Мөн төрийн бус байгууллагуудаас бас орсон байдаг эдгээрийнхээ саналыг үндэслэн сайдын тушаалаар зарцуулалтууд нь гарч явдаг байгаа. Энэ жилийн хувьд 4.9 тэрбум төгрөгийн зарцуулалт төлөвлөгөөгөөрөө ингээд хэрэгжээд явсан байгаа. Цаашид ер нь бас бүх нийтийн өрийн сангийн зарцуулалт болоод энэ дээр хэрхэн ажиллах вэ гэдэг тал дээр бас салбарын төрийн бус байгууллагуудаас нэлээн санаачилгууд гарсан. Анх энэ үүргийн сан маань хэрэгжихдээ алслагдсан бүс нутагт харилцаа холбооны үйлчилгээ авч чадахгүй байгаа хүмүүст үйлчилгээг хүргэх гэсэн үндсэн зорилготой байсан. Мөн оператор компаниудаас энэ сангаа шинэчилье ээ, цаашид ер нь анх дэд бүтэц сул хөгжилтэй байх үед хийгдсэн учраас одоо сангийн зориулалт болоод бусад үйл ажиллагаан дээр онцгой анхаармаар байна гэсэн байж байгаа. Тэгээд сайдын зүгээс ч тэр, төрийн бус байгууллагуудын зүгээс гэсэн энэ дээр анхаарал тавьж, энэ оны ирэх жилийн бүх нийтийн үүргийн сангийн зарцуулалтыг өөр байдлаар төлөвлөхөөр ажиллаж байгаа.

Э.Батшугар: И Монголиа академийн Энхбат дарга. Хэд дүгээр 6 дугаар микрофоныг нээе.

Л.Энхбат: Сайн байцгаана уу? Би И Монгол академийн захирал Энхбат байна. Гишүүний асуултад хариулъя.

Манай академи бол Засгийн газрын 283 дугаар тогтоолоор батлагдсан. 2 сараас эхлээд үйл ажиллагаа явуулж байна. Үндсэн чиглэлийн хүрээнд бол бид нар Нийтийн мэдээллийн ил тод байдлын тухай хуульд заасан 8 төрлийн системийн хэвийн найдвартай ажиллагааг хангаж байна. Дээрээс нь бид нар И Монголиа одоо төрийн үйлчилгээний цахим системээрээ дамжуулаад нийтдээ 765 төрлийн үйл ажиллагааг явуулсан үйлчилгээ цахим хэлбэрт шилжүүлсэн байна. Энэ хүрээндээ бол нийтдээ 17 сая орчим иргэн бол давтагдсан тоогоор үйлчилгээ авч, одоо шууд бус утгаараа нийтдээ иргэдийн карманаас 140 орчим төгрөгийн тэрбум төгрөгийн хөнгөлөлтийг бол гаргасан байна. Дээрээс нь бид нар 45 удаагийн сургалтаар нийтдээ 20000 орчим иргэдэд энэ цахим ур чадварыг дээшлүүлэх чиглэлийн сургалтуудыг бол хийсэн байна. Нийтдээ энэ 2022 оны төсвийн гүйцэтгэлээр бол 40.8 хувийн гүйцэтгэлтэй явж байна. 
Э.Батшугар: Чинбүрэн гишүүний микрофоныг нээе.

Ж.Чинбүрэн: Манай эрүүл мэндийн салбарын цахим шилжилтийн томоохон асуудал байгаа. Одоо өнгөрсөн 2021 оны 6 сард Инновац цахим бодлогын байнгын хорооны тогтоолоор Эрүүл мэндийн сайдад чиглэл өгсөн. Ингээд 2021 оны намар хийсэн ажлаа тайлагна гэсэн үүрэг Учрал гишүүнийг дарга байхад явуулсан. Тэгэхлээр Байнгын хорооны даргад би зориуд бас хэлмээр санагдаад байгаа юм. Бид ингээд Байнгын хорооноосоо тогтоол гаргаад шаардлага тавиад байдаг. Буцаагаад хариу сонсдоггүй, тайлан авдаггүй. Одоо энэ эрүүл мэндийн салбарын цахим шилжилтийг Жавхлан сайд бол сайн мэдэж байгаа. Бид 2 бүр яриад энийг гацаанаас нь гаргах гээд яаж ажилласан. Тэгээд өнөөдөр ямар шатанд яваа вэ гэдэг асуулт. Энэ ялангуяа энэ аудитаас байна Бид одоо энэ цахим бодлогын байнгын хорооны тогтоолоор эрүүл мэндийн салбарын цахим хэлбэрт шилжүүлэх хүрээнд хэрэгжүүлж байгаа төсөл хөтөлбөрт мэдээллийн технологийн аудитыг төрийн аудитын байгууллагаар хийлгүүлэх чиглэл өгсөн. Төрийн аудитын байгууллага энийг хийсэн үү? 
Хоёр дахь асуулт. Дэлхийн банкны санхүүжилтээр хэрэгжүүлж буй Цахим эрүүл мэнд төслийг эрчимжүүлэх үүрэг өгсөн. Энэ ажил одоо ямар шатандаа байгаа вэ? Гадаадын зээл, тусламжаар хэрэгжүүлж буй төсөл хөтөлбөрийн давхардлыг арилгах, уялдааг хангах, нэгдсэн бодлогоор хангах чиглэл өгсөн. Энэ чиглэлээр яав аа, юу хийв ээ.

Дөрөв дэх асуулт. Үндэсний дата төвийг түшиглэн цахим мэдээллийн сангийн ашиглалтыг сайжруулах дүрэм журмуудаа боловсруулж мөрдүүлж чадсан уу? Гэсэн ийм 4 асуулт байна. 
Энэ цахим хөтөлбөрийн хүрээнд бол бас зөвхөн одоо цахим платформоосоо гадна хард вэр авах асуудал бас нэлээн том Дэлхийн банкны санхүүжилтээр хийхээр төлөвлөж байсан. Тухайлах юм бол одоо Улаанбаатар хот болон аймаг сумдын өрхийн эмнэлгүүдийн компьютерыг сайжруулах ийм мөнгө байсан. Энэ 6 сая доллар дотор. Энэ маань одоо ямар шатанд яваа юм бэ? 
Дараагийн нэг асуулт бол бид чинь одоо энэ эрүүл мэндийн салбарын том реформ хийгээд автодэйт гэдэг программыг 200 гаруй мянга билүү дээ. Одоо Бямбасүрэн дарга хэлэх байх хэд билээ? 200000 доллар авсан билүү? Аан 400. Тэр нь ямар хугацаатай юм? 1 жил. Одоо тэгээд энэ 2023 онд энэ мөнгө нь орсон уу? Суусан уу? Эрүүл мэндийн байгууллагуудын шатлалаас хамаараад хэрэглэж байгаа программууд нь өөр хоорондоо мэдээллээ сольж чаддаггүй. Энэнээсээ болоод санхүүжилтийн гацаа үүсдэг. Анхан шатны тусламж үйлчилгээ үзүүлж байгаа газрууд мөнгө төгрөгөөр санхүүжилт авч чадахгүй байна гэдэг гомдлыг гишүүн болгон өөрийнх нь одоо сонгогдсон тойргийн сум, өрхийн эмнэлгүүдээр дамжуулан энэ хийгдэхгүй байна гэдэг гомдол яригдаад байгаа юм. Энэ бүхэнд хариулт өгнө үү.

Э.Батшугар: Буянтогтох дарга 6 дугаар микрофон дээр хариулчих уу? Дараад нь Сарансүх дарга хариулна бэлдэж байгаарай.

Б.Буянтогтох: Эрүүл мэндийн яамны Бодлого төлөвлөлтийн газрын дарга Буянтогтох Чинбүрэн гишүүний асуултад хариулъя. Дэлхийн банкны цахим төсөл санхүүжилтийн эрхийг нь бол хаагдсан 9 сарын гучнаар. Гүйцэтгэгч компанитай хийгдсэн эрүүл мэндийн одоо яам байгуулсан гэрээ бол хараахан дуусаагүй байгаа гэрээн дээр гэрээ эхлэх хугацаа хэдийд байх вэ гэдгийг маш тодорхой зааж өгсөн. Инновац цахим бодлогын байнгын хорооноос эрчимжүүлэх чиглэл өгсний дагуу бид нар эхний Адвансед Фэнтийг 2021 оны 9 сарын 27-нд хийсэн байдаг юм. Энэ бол энэ гэрээний яг хугацаа явж эхлэх яг өдөр байгаад байгаа юм. Энүүгээрээ энэнээсээ хойш 18 сарын дараа гэрээг дүгнэж хүлээж авах ийм одоо гэрээний заалттай. Энэ хугацаа 2023 оны 3 сарын 21-ний өдөр дуусгавар болж байгаа. Гэрээний дагуу нийтдээ 11 тонн буюу үйл ажиллагаа байгаа. Манайх дотооддоо ТЕГ, цахим яамнаасаа, манай яам бусад одоо оролцогч талуудыг оролцуулаад 8 сарын 23-нд бас гэрээний хэрэгжилтийн үр дүн дээр бас дүгнэлт гаргуулсан. Энүүгээр бол 61.28 хувьтай хэрэгжиж байна гэсэн ийм бол дүгнэлт өгсөн байдаг юм. Хатуу дэд бүтцийг худалдан авах ажиллагаа Дэлхийн банкнаасаа бол зөвшөөрөл өгөгдөхгүй яваад байсан юм.
Бид нөгөө тендерийн бичиг баримтуудаа боловсруулаад хүргүүлээд байсан боловч Дэлхийн банкнаас хүлээж бай гэсэн байр суурь баримтлаад байсан. Энэ нь хугацаа алдсан нь үнэн. Энэ дээр ийм байж байгаа дүрэм боловсруулах ажил бид нар Цахим хөгжил, харилцаа холбооны яамтайгаа хамтраад, ямар ч байсан эрүүл мэндийн салбарт хэрэгжиж байгаа программууд хоорондоо мэдээлэл солилцдог нэг стандарттай байх ёстой гэдэг хүрээнд хамтын ажлын хэсэг байгуулаад ажиллаж байна. Энэ 12 сарын 15 гэхэд эцсийн байдлаар одоо дүгнэлт эцсийн шийдвэрүүд нь гараад явчих байх гэж бодож байна. Таны хэлдэг үнэн 2 лавлагаа бол анхан шатан дээр 2 тусдаа программ хэрэгжиж байгаа. Өмнөх нь энэ Хятадын хувийн компанийн хэрэгжүүлсэн 48 лавлагаа шатны эрүүл мэндийн байгууллага дээр e help гээд программ одоо энэ бол ашиглагдаад явж байгаа.

Дэлхийн банкны цахим төслийн хүрээнд I hospital гэдэг программын хөгжүүлэлтийн ажил бол сүүлийн шат руугаа орж байгаа. Тэгэхээр энэ 2 программын интеграц бол яг энэ төслийн эцсийн үр дүн байх ёстой байгаа. Тэгэхээр хөгжүүлэгч компанийн зүгээс өгч байгаа бид нарт өгч байгаа мэдээллээр 11 сарын сүүл гэхэд энэний интеграц бол бүрэн одоо цахимынхан софт вэрийнхээ түвшинд хангагдаж дуусна гэсэн ийм одоо мэдээлэл өгч байгаа юм. Тэгэхээр энэ хүрээндээ энэ 2 программын интеграц бол шийдэгдэх байх гэж харж байгаа.

Э.Батшугар: Монгол Улсын ерөнхий аудиторын орлогч Сарансүх 2 номерын микрофон.

6 номерын микрофон.

Я.Сарансүх: Төрийн аудитын тухай хуулиар Төрийн аудитын байгууллагын тухайн онд хийх аудитын сэдвийг Төсвийн байнгын хорооноос баталж өгдөг. 2022 онд хийх аудитын сэдвийг Төсвийн байнгын хорооны 2021 оны 12 сарын 14-ний 06 дугаар тогтоолоор баталж өгсөн байгаа. Энэ баталсан сэдэв дотроо мэдээллийн технологийн аудит хийх талаар тусаагүй байгаа. 
Тийм учраас манай байгууллагаас мэдээллийн технологийн аудитыг энэ онд бол хийгээгүй.

Э.Батшугар: Чинбүрэн гишүүний микрофоныг нээе, тодруулъя.

Ж.Чинбүрэн: Үнэхээр харамсалтай байна. Бид одоо Монгол Улсын зээл, Дэлхийн банкнаас 19 гаруй сая доллароор энэ эрүүл мэндийн салбараа банкны салбар шиг сайхан дижитал болгоод иргэн болгон и карттай эмч дээр очоод өвчний түүхээ ямар нэгэн цаас, бичиг барихгүйгээр хийлгэдэг болъё гэсэн ийм том зорилт тавиад өдий болтол хэрэгжүүлж чадахгүй байгаа бол энэ үнэхээр гутамшигтай байна. Харамсалтай байна. Одоо болтол юу ч хийж чадаагүй. Энэ чинь гацаанаас нь гаргах гэж бүтэн жил бас ажилласан. Бүтэн жил гацсан. Тендерээ зөв зарлачихдаг, будилаангүй явчихдаг шилэн байх, тэгээд нэг бүтээлч хэрэгжүүлдэг байхгүй тэгээд л тэр нь болоогүй, энэ болоогүй гээд л. Энэ бол үнэхээр харамсалтай. Бүхэл бүтэн 6 сая долларыг эрүүл мэндийн салбарын дижитал реформын хөрөнгө оруулалтаас та бүхэн алдчихсан. энэ хариуцлагыг ярих ёстой. Тэгээд одоо болтол тэгээд л өрхийн эмнэлгүүдээ лавлагаа шатны эмнэлгүүд нь хоорондоо мэдээллээ солилцож чаддаггүй.

Э.Батшугар: Чинбүрэн гишүүнд 1 минут нэмж өгье. 
Ж.Чинбүрэн: Бид нар чинь нэг 2020 онд Эрүүл мэндийн хуульд нэмэлт, өөрчлөлт оруулаад, тэгээд одоо Сангийн яамны дэргэдэх ямар үйлдвэр билээ? Танайх чинь. Гааль, татварын мэдээлэл, технологийн үйлдвэр ямар хурдтай ажиллаад, эмийн хөнгөлөлтийн журмыг ямар хурдан шуурхай болгож өгсөн. Чадаад л байгаа шүү дээ болоод байдаг. Тэгээд манай яаманд очихоор ажил нь явдаггүй. Жоохон ажил хэрэгч хандмаар байна шүү дээ энэ чинь. Болохгүй байна шүү дээ наадах чинь ажил чинь явахгүй байна. Тэгэхлээр одоо энэ 2023 оны аудитын ажлын төлөвлөгөөнд энийгээ оруулах хэрэгтэй шүү дээ. Одоо тэгвэл би өөрөө албан хүсэлт гаргая. Таны ажлын төлөвлөгөөнд эрүүл мэндийн салбарын одоо энэ цахим шилжилтийн асуудлыг шалгаж өгье өө гэсэн тусгайлан юу гаргаж өгье. 

Э.Батшугар: Учрал сайдын микрофоныг нээе. 
Н.Учрал: Чинбүрэн гишүүн бас чухал асуудлыг хөндөж байгаа. Ер нь энэ эрүүл мэндийн салбарын цахимжилт яг ард түмний амьдралтай шууд холбоотой учраас маш хурдан хугацаанд үр дүнд хүрэх хэрэгтэй. Тийм учраас бол салбарын яамны зүгээс, бид бас мэргэжлийн яамны зүгээс бас хамтарч ажиллаад энэ ажилд нь урагшлуулъя гэдэг зорилгоор хамтарсан ажлын хэсэг бол байгуулсан. Сая цахим эрүүл мэндийн төсөл дээр Дэлхийн банкны хөндлөнгийн аудит үнэлгээ хийсэн. Бас хангалтгүй л үнэлэгдсэн. Тэгэхээр цаашдаа бид нар хувь, төр хамаагүй. Гол нь энэ ажлуудыг одоо урагшлуулах зайлшгүй шаардлага байгаа гэж ингэж үзэж байгаа юм. 
Өнөөдөр та бүхэн бас мэдсэн байх. Одоо жишээ нь нийтдээ нэг мэдээлэл солилцох гээд аваад үзэхээр бараг 37 төрлийн программ хангамж, энэ салбарын хэмжээнд одоо ашиглагдаад эдгээр программ хангамжууд хоорондоо одоо мэдээллээ солилцож чаддаггүй ийм одоо нөхцөл байдалтайгаар яваад байгаа юм. 
Тэгэхээр бид нар энэ мэдээллүүдийг солилцох ажлыг нь өндөр түвшинд зохион байгуулах ёстой. Тийм учраас манай ажлын хэсэг өнөөдөр энэ цахим эрүүл мэндийн слим Дэлхийн банкны төслөөсөө гадна бидэнд ямар бололцоо байна вэ? Өнөөдөр хувийн байгууллагууд хүртэл өөрсдөө бие даасан систем хийгээд иргэдийг бүртгэлжүүлээд тэр одоо цахим карттай болгоод онлайнаар зөвлөгөө өгөөд явж байгаа сайн системүүд байна. Нийслэл ч гэсэн өрхийн эмнэлгүүдийг ийм системтэй холбосон. Ингээд энэ гааль, татварын мэдээлэл технологийн төв ч гэсэн энэ ажлуудыг өнгөрсөн хугацаанд хийж байсан. Эдгээрийг бид нар ерөөсөө нэгдсэн стандартаа тавиад л чөлөөтэй энд одоо оролц, аюулгүй байдлаа хангаа, стандартаа ханга гэдэг байдлаар илүү чөлөөтэйгөөр энэ асуудлыг зохицуулж өгөх ёстой.

Тэрнээс биш хатуурхаад зөвхөн энэ системийг хэрэгжүүлэх ёстой. Бусад нь хэрэгжихгүй гэх юм энд ер нь юу ч явахгүй. Ерөөсөө бас өнөөдөр Байнгын хорооныхоо гишүүдэд хэлэхэд манай энэ цахимжилтын явахгүй байгаа шалтгаан энэ олон байгууллагуудын амбиц шүү. Энэ олон байгууллагуудын хувь хувь амбицыг дарах ёстой. Одоо ингээд л нэг бид тусдаа хийх ёстой, бид тийм байх ёстой гэдэг нэг ийм байдлаар ханддаг. Одоо цаашдаа төр заавал нэг систем аваад хүчээр энийг хэрэглэ гэдэг шаарддаг юмыг бол дэмжихгүй ээ. Хувийн хэвшил сайн программ хангамж нэвтрүүлээд, зах зээлийнхээ журмаар хөгжөөд үйл ажиллагааныхаа орлогоос санхүүжүүлбэл болно. Төр мэдээлэл солилцооныхоо системтэй холбоод гэрээ хэлцлээ өгөөд л ингээд л явна. Одоо тэр банкны салбарт ч гэсэн бид нар тэр мэдээлэл төрд байгаа тэр хур дээр байгаа мэдээллүүдээ өгнө, тэрийг хэрэглэ, эцсийн эцэст иргэн л хожих ёстой шүү дээ. 
Технологийн дэвшлийг ашиглаад иргэдэд тэгш, хүртээмжтэй боломжийг л олгох нь өөрөө цахим хөгжлийн гол онцлог болохоос цахим хөгжил гэхээр бүр давраад ингээд маш их хүнд суртал үүсгээд, эсвэл нэг юмны доор бүгдийг нь авчрах гээд ингээд суух биш ерөөсөө л бид нар интеграц л хийх ёстой. 
Тэгэхээр энэ Чинбүрэн гишүүний ярьж байгаа асуудлыг бид нар энэ Байнгын хорооны тогтоолыг хэрэгжүүлэх ёстой. Тэгэхээр манай хамтарсан ажлын хэсэг бол үр дүнд хүрнэ. Эхнээсээ авхуулаад энэ 48 шатлалт эмнэлгийн цаг захиалга бол И Монголи дээр орчихсон байгаа. Тэгээд иргэнийгээ дангаараа таньж байгаа. Цахилгаан холбооны утсаар цаг захиалж байгаа. Харин иргэд болоод энэ эмнэлгүүд өөрсдөө хүндэтгэлтэй хандаад цаг бол цагт нь үзчихдэг болох ёстой. Нийт үзлэгүүд тэнд хүртэл одоо ингээд барьчихаж байгаа шүү дээ. Тэр нэг систем бариад хүчээр энийг хийх ёстой гэдэг энэ хандлагаа болих ёстой. Одоо сайн дэвшлүүдийг холболтыг нь хариуцаад л ерөөсөө тэр Эстони экс рөүд гээд байгаа чинь ерөөсөө л энэ интеграцыг л хийж байгаа систем шүү дээ. Нэг далбаан дээр авчирч байгаадаа биш юм байна лээ л гэж. 
Тэгэхээр энэ ажлыг эрчимжүүлэхэд Чинбүрэн гишүүний саналыг хүлээж авлаа. Анхаарч ажиллана. 
Э.Батшугар: Миний хувьд бас нэг хэд хэдэн асуулт байна. Цахим хөгжлийг дэмжих 4 хууль, багц хууль батлагдсан. 5 сарын 1-нээс эхлээд хэрэгжиж эхэлж байгаа юм. Үүнтэй холбоотой нэг хэд хэдэн асуулт байна. Нийтийн мэдээллийн ил тод байдлын тухай хуулийн 5.1.7-д нийтийн мэдээллийг хариуцагч нь өөрт байгаа эсвэл нийтийн мэдээллийн дэд бүтцэд ашиглан олж авах, солилцох боломжтой мэдээллийг хүн хуулийн этгээдээс шаардахгүй гэж заасан тодорхой. Тэгсэн мөртөө өнөөдөр улсын бүртгэл рүү очоод хаягаа шилжүүлэх, солих үйлчилгээ авахад заавал цахим үнэмлэхийнхээ хуулбарыг авчрах, дээрээс нь нэмээд банканд тушаасан хуулгаа авч ир гэсэн иймэрхүү хүндрэл учирч байна л даа. Тэгэхээр иймэрхүү ийм хуулийг дагасан журмууд хэр олон байгаа вэ? Ер нь цаашдаа яах юм бэ гэж улсын бүртгэлээс бүртгэлээс асуумаар байна, нэгд.

Хоёрт нь Кибер аюулгүй байдлын тухай хуулийн 2 дугаар зүйл дээр кибер халдлага, зөрчилтэй тэмцэх төвүүд ажиллахаар тусгасан. Тодруулбал, ТЕГ-ын бүтцэд үндэсний төв гэж Цахим хөгжил, харилцаа холбооны яамны дэргэд нийтийн төв ажиллахаар байгаа. Тэгэхээр 2023 оны төсөвт тухайн 2 төвүүдийн төсөв нь орсон уу, үгүй юу гэж асуумаар байна. 
Гуравт нь өнөөдөр одоо түрүүн хэлж байна. Бараг 400-аад мянган Монгол Улсын иргэд цахим гарын үсэгтэй болчихсон байна. Энэ бол том амжилт. Бас богино хугацаанд хийж байна. Гэхдээ цаашдаа энэ Монгол Улсын цахим гарын үсгийг олон улсад хүлээн зөвшөөрөгдөх ямар ямар алхмууд хийх вэ? Энэ ялангуяа одоо хувийн хэвшил болон компаниудад олон улсын гэрээ контракт хийхэд маш том дэмжлэг бол өгөх болно оо гэж.

Дөрөв дүгээр асуулт бол Хүний хувийн мэдээлэл хамгаалах тухай хууль батлагдсантай холбогдуулан Монгол Улс Хүний эрхийн Үндэсний Комиссын тухай хуульд нэмэлт, өөрчлөлт орсон. Тэгээд үүнийг дагаад тусгайлан нэгж ажиллахаар болсон. Энэ хуулийг одоо хэрэгжүүлэлт дээр нь. Тэгэхээр энэ ажил ямар шатандаа явж байгаа вэ? Жишээлбэл, одоо дүрс бичлэг болон камерыг байршуулахдаа яг хуулийн дагуу газар байршуулсан байна уу, үгүй юу? Орцонд байршуулахдаа заавал одоо орчин, тэнд амьдарч байгаа хүмүүсээс оршин суугчдаас нь зөвшөөрөл авна. Аль эсвэл одоо юу гэдэг юм тухайн одоо өрөөнүүдэд ирсэн, бас хориотой заалтууд байгаа. Энэ дээр 27 дугаар заалт дээр бол маш тодорхой заачихсан байгаа. Энийг асуумаар байна. Хүний эрхийн Комиссоос.

Тав дахь асуулт энэ Цахим гарын үсгийн тухай хуулийг дагалдаж Төрийн албаны тухай хуулийн 57.15-д төрийн үйлчилгээний албан тушаалын ангилалд мэдээлэл технологийн чиглэлээр нарийн мэргэшчихсэн, өндөр ур чадвартай хүнийг тухайн чиглэлээр төрийн албанд ажиллуулахдаа шаардлагатай бол албан тушаалын цалингийн итгэлцүүр шатлалыг Засгийн гаар тогтооно гэж заасан байгаа. Гэхдээ яг энэ хэрэгжилт яаж явж байна аа?

Хоёрт нь төрийн тусгай албан хаагчдын мэдээлэл технологийн ажилтнуудыг яаж шийдэх вэ. Жишээлбэл одоо Цагдаагийн Кибер гэмт хэрэгтэй тэмцэх газрын ажилтнууд IT-ийн одоо нарийн мэргэжлийн ажлууд байгаа. Ялангуяа дижитал пронцэд хийдэг гэх мэтчилэн үүнтэй энэ ажилтнуудаар одоо төрийн тусгай дээр одоо энэ заалт орох уу, үгүй юу? Энэ одоо яаж хэрэгжих вэ гэж асуумаар байна. Баярлалаа. 

Эхлээд улсын бүртгэл 6 дугаар микрофоныг нээе. 
Д.Дэлгэрсайхан: Улсын бүртгэлийн ерөнхий газрын дарга Дэлгэрсайхан асуултад хариулъя. Цахимын 4 хуультай ч холбоогүйгээр бид нар 2018 онд Улсын бүртгэлийн багц хууль батлагдсан.

2018 онд батлагдсан багц хуулиар, ялангуяа энэ цахимтай холбоотой нэлээн олон өөрчлөлтүүд улсын бүртгэлийн үйл ажиллагаанд нөлөөлсөн юм. Манайд хуульд заах 32 төрлийн хуульд байдаг бүртгэлийн үйлчилгээ байдаг. Энэ маань задрахаар 120-иод төрлийн үйлчилгээг өнөөдөр үзүүлж байна. Таны саяын асуусан энэ асуудал өмнө нь бол байсан юм. 
Өөрөөр хэлбэл яг өнөөдрийн байдлаар бид нар 2018 онд батлагдсан хуулиараа улсын бүртгэлийн байгууллагын лавлагаа үйлчилгээг цахимаар өгч болно оо гэдэг ийм заалт гарсан. Тэгэхээр энэ заалтыг хэрэгжүүлэх үүднээс бид нар өнөөдөр одоо аль ч үйлчилгээн дээрээ иргэний үнэмлэхийн хуулбар нэхдэг ийм зүйл байхгүй. Үндсэндээ манайх багц 4 хууль, дээрээс нь нийтдээ тоолуулан ойролцоогоор 54 төрлийн хууль журмуудыг хэрэглэдэг. Энэ журмууддаа бүгдэд нь өнөөдрийн байдлаар бид нар 2018 онд батлагдсан шинэ хуулийнхаа одоо үндсэн зарчим, заалтуудыг оруулсан. Өөрөөр хэлбэл төр өөрт байгаа мэдээллээ иргэнээс нэхэхгүй гэдэг. Өмнө нь иргэн, эд хөрөнгө, хуулийн этгээд гээд энэ мэдээллүүд өөр хоорондоо уялддаггүй. Мөн бусад байгууллагатай мэдээлэл солилцоо нэлээн муу байсантай холбоотойгоор энэ нотлох баримтын түвшинд иргэний үнэмлэх болоод бусад мэдээллийг одоо цаасан байдлаар нэхдэг ийм тохиолдлууд байсан. Яг өнөөдрийн түвшинд бид нар иргэний үнэмлэхийг хуулбар гэхгүйгээр хуулбараас ч илүүгээр бид нар тоон гарын үсэг, бие нь давхцах, өгөгдөл буюу хурууны хээ, регистрийн дугаар, бүртгэлийн дугаараар иргэнээ таньж үйлчилгээ явуулах ийм одоо горимд шилжсэн.

Өөрөөр хэлбэл бид нарын өнөөдрийн ярьж байгаа хамгийн гол асуудал бол энэ улсын бүртгэлийн суурь мэдээллийн санг бусад байгууллага авч хэрэглэх, интераци хийх ийм асуудал байгаа юм. Зарим зарим газруудад энэ ялангуяа одоо хамгийн одоо өргөн хэрэглэдэг оршин суугаа хаягийн байдаг юм уу, Иргэний үнэмлэхийн тодорхойлолт лавлагааг одоо хүртэл эх сери нь байгаа. Зарим лавлагаануудыг цаасаар нэхсэн байгаа. Бид нар ойролцоогоор өнөөдөр цахимаар 2 сая гаруй удаа энэ цахим лавлагааг үзүүлсэн байна. Төрийн байгууллагууд бид нар 229 сая гаруй удаа буюу энэ оны 9 сарын 13-ны байдлаар төрийн байгууллагууд мэдээллээ хэрэглүүлсэн байгаа юм аа.

Яг таны асуусан энэ асуудал бол одоо өнөөдөр ер нь энэ мэдээлэл солилцохтой холбоотой тэр хамгийн том асуудал болж хувирч байгаа нь одоо яах аргагүй үнэн. Өөрөөр хэлбэл өнөөдөр би тэр хур систем дээр 69 сервис үйлчилгээг бий болгочхоод байгаа юм. Энэний хамгийн өргөн хэрэглэгддэг нь иргэний үнэмлэхийн сервис байж байгаа. Өнөөдөр И Монгол систем дээр бид нар иргэний үнэмлэхийн лавлагааг авахаас гадна бүтэн бодит зурагтайгаа, өөрөөр хэлбэл ямар нэгэн байдлаар жолооны үнэмлэх, иргэний үнэмлэхээ иргэн одоо тухайн тохиолдолд өөрийн биедээ авч явахгүй, яваагүй бол шууд И Монголоос авч хэрэглэж болох энэ сервисийг бүр зурагтай нь яг рил таймаар одоо бид нар зохион байгуулалтаа хийчихсэн байгаа. 
Өөрөөр хэлбэл өнөөдөр иргэний үнэмлэхээ ямар нэгэн байдлаар бид нар хаясан гээсэн, эсвэл шинээр сольж авсан тохиолдолд шууд интеграц хийгээд рил таймаар энийг авах бололцоо байж байгаа. Тэгэхээр ийм бололцоонууд байгаа учраас яг цаасан гэх нотлох баримтыг шаардах энэ асуудал шинэ хуулийн хэрэгжилтээрээ буюу 2-12 хуудас цаасыг бид нар нэхэхгүй ингэж журамд оруулсан юм. Хуулиас давсан журам дээр одоо бид нар мөн зарим зарим тохиолдолд та бүхэн сая мэдэж байгаа. Энэ иргэний үнэмлэх одоо гадаад паспортын зургийг бид нар цахимаар авч байгаа юм. Цахим суурьтай болгож байгаа юм. Мөн энэ журам дээрээ бол бид нар цаас байхаар ингэж заасан байсан. Ингээд тодорхой шат дараатайгаар бид нар хуулийн хэрэгжилтийг хангах үүднээс одоо журмууддаа бас өөрчлөлт, тухайн үед Хүдэрчулуун дарга.

Э.Батшугар: 6 дугаар микрофоныг нээе. 
С.Хүдэрчулуун: Байнгын хорооны дарга, гишүүдийн өнөөдрийн амгаланг айлтгая. Тагнуулын ерөнхий газрын дэд дарга Хүдэрчулуун илтгэж байна. Кибер аюулгүй байдлын тухай хуулийн 13 дугаар зүйлд Тагнуулын байгууллага 11 эрх үүргийг хэрэгжүүлэх, мөн хуулийн 21 дүгээр зүйлд Кибер халдлага, зөрчилтэй тэмцэх үндэсний төв, тоон шинжилгээний лаборатори байгуулах чиг үүргийг хүлээсэн байгаа. Хуулийн хэрэгжилтийг хангах үүднээс төрийн мэдээллийн нэгдсэн сүлжээний хамгаалагдсан интернэт сүлжээний дэд бүтцийг ашиглан үндэсний төвийг үе шаттайгаар байгуулахад шаардлагатай аюулгүй байдлын тоног төхөөрөмж, программ хангамж худалдан авах зардлыг 2023 оны төсөвт тусгуулахаар санал хүргүүлсэн байгаа. Энэ чиглэлээр бас Сангийн яамтай хамтарч ажиллаад, төсвийн хэмнэлтийн хүрээнд дахин тодотгол хийгээд саналаа хүргүүлчихсэн байгаа. Энэ чиглэлээр бас холбогдох ажлууд хийгдээд явж байгаа. Илтгэж дууслаа. 
Э.Батшугар: Учрал сайдын микрофон. 
Н.Учрал: Хуулиудын хэрэгжилтийг хангуулахаар ажиллаж байгаа. Тэгэхээр би бол одоо хуулийн төслийн ажлын хэсгийг ахалсан. Тэгэхээр одоо бас хэрэгжилт дээр нь ажиллаж байгаа учраас холбогдох журмуудыг маш хурдан хугацаанд батлуулж дуусгаж хуулиудыг хэрэгжүүлнэ. Нийтийн мэдээллийн ил тод байдлын хууль одоо ингээд Хууль зүй, дотоод хэргийн яамтай хамтарсан орон тооны бус зөвлөл ажиллаад ингээд холбогдох тайлан мэдээллүүдийг аваад ингээд ажиллана. Төрийн бүх байгууллагууд руу энэ хуулийг хэрэгжүүлэх гээд бичгээ явуулаад, араас нь одоо шахаж шаардаад ажиллаж байгаа. Хувь хүний мэдээлэл хамгаалах хууль дээр Хунан дарга бид 2 ярьсан. Одоо маргааш бид нар бас хамтарсан ажлын хэсэг байгуулах гэж байна. 
Ингээд одоо энэ цахим орчин дахь хүний эрхийг хамгаалах одоо энэ цахим гадуурхалтай холбоотой. Дээрээс нь одоо энэ Хувь хүний мэдээлэл хамгаалах хуулиар заагдсан байгаа нөгөө дуу дүрсний бичлэгийн төхөөрөмжүүдийг ашиглах асуудлууд дээр Хүний эрхийн Комиссын саналыг үндэслээд одоо Цахим хөгжил, харилцаа холбооны сайд батлах ёстой журмууд бол байгаа. Энийг одоо хамтарсан ажлын хэсэг шийдвэрлэнэ. Нийтийн мэдээллийн ил тод байдлын хууль дээр цахим болон цаасан баримт бичиг нь эрх зүйн адилхан одоо хүчин төгөлдөр үйлчилнэ гэсэн эрх зүйн орчныг бүрдүүлсэн хэдий ч одоо яг амьдрал дээр ялангуяа одоо шүүхийн процесс дээр бичиг баримт нэхэгдээд байгаа асуудал зайлшгүй гараад байна гэдэг энэ асуудлыг бол яригдаж байгаа учраас яг хуулиудыг хэрэгжүүлэхэд бичгээр заавал шаардаад байгаа хуулиудыг шүүж байгаа.

Тэгээд Хууль зүй, дотоод хэргийн сайдтай хамтраад бас одоо хамтарсан ажлын хэсэг гаргаад энэ цахим баримт бичиг хэрэглэх тухай эрх зүйн орчныг илүү сайжруулах шаардлагатай хууль энэ процессын хуулиуд дээр өөрчлөлт оруулах асуудлыг бас одоо эхлүүлж байна. 
Тэгээд энийг бас ойрын хугацаанд шийдвэрлэнэ. Түрүүн бас Байнгын хорооны даргын асуулт дээр гарч байсан энэ цалингийн хэмжээг тогтоох итгэлцүүр батлах тухай Засгийн газрын тогтоолын төслийг бид бол холбогдох байгууллагуудаас саналаа аваад Засгийн газарт хүргүүлсэн. Энэ 7 хоногийн Засгийн газрын хуралдаан дээр орно гэсэн ийм төлөвлөгөөтэй байгаа. Тэгээд энэ цалингийн итгэлцүүрийг тогтоох тогтоол хэрвээ батлагдах юм бол төрийн 93 байгууллагын 183 албан хаагч энэ итгэлцүүрээр цалинжих боломжтой болно. Тийм тэр төрийн үйлчилгээний албан тушаал дээр. 
Тэгэхээр энийг заавал одоо шинэ төсөв мөнгө суулгахгүйгээр холбогдох зардал дотроо өөрсдөө шийдвэрлээд, одоо 1-2 ажилтнаа ТҮ дээрээ анхнаасаа одоо ажилд аваад ингээд нэг цалинг нь арай өндрөөр гүйцэтгэх, удирдах туслах ийм 3 шатлал дээр томилоод явах юм бол 1-3 хүнийг цалин нь арай өндөр тогтох бололцоо бүрдэнэ гэсэн үг. Тэгэхээр төрийн байгууллагуудаас бид нар бол саналуудыг авсан. Тэр саналууд дээр манай байгууллага нэг хүнийг нийгэм удирдах гэсэн орон тоон дээр цалинжуулмаар байна гэсэн. Энэ тэгэхдээ ерөөсөө тийм программ хангамжийнхантай өрсөлдөөд байгаа юм биш. Илүү одоо нэг тийм дата аналист хийх, худалдан авалт дээрээ туслах, тэр яг системийнхээ доголдолгүй байдлыг одоо бас хариуцах дээрээ илүү ажиллана гэсэн ийм үг цаашдаа бас энэ зохион байгуулалтын хувьд илүү одоо бас мэргэжлийн болно. Түрүүн бас асуулт дээр нэлээн гарч байсан. Одоо бүртгэлийн байгууллага бол энэ тоон гарын үсгийг түгээн дэлгэрүүлэх олонх асуудлаа бол хариуцаад явж байна. Тэгэхдээ одоо манай Үндэсний дата төв дээр 69 сервис бүх бүртгэлийн байгууллагын 69 сервис ажиллаж байгаа. Паблик сортын асуудлыг бол Аюулгүй байдал, гадаад бодлогын байнгын хороон дээр бас байнгын хорооны дарга, гишүүдэд бол мэдээллийг өгсөн. Тэгэхээр мэдээж одоо энэ асуудалд бол онцгой анхаарах шаардлагатай байгаа. Тэгээд бид бол энэ оны төсөв дээр шинэ хөрөнгө оруулалт байхгүй учраас бол яг төсөв мөнгө суулгаж чадаагүй байна. Тэгээд энэ асуудлыг анхаарч ажиллана.

 Э.Батшугар: Хүний эрхийн комисс хариулах уу? 6 дугаар микрофоныг нээе.

Ж.Хунан: Та бүхэнд энэ өдрийн мэндийг дэвшүүлье ээ. ХЭҮК-ын дарга Хунан гишүүний асуултад хариулъя. 
2021 оны 12 дугаар сарын 17-ны өдөр батлагдсан Хувь хүний мэдээллийг хамгаалах тухай хуульд заасны дагуу ХЭҮК хүний эрх хамгаалах чиг үүрэг бүхий байгууллагын нэгээр тодорхойлогдсон байгаа.

5 сарын 1-нээс хууль маань хэрэгжиж эхэлсэн. Энэ хүрээндээ ХЭҮК юуны өмнө ажлын хэсэгт бол орж ажилласан байгаа. Энэ ажлын хэсгийн хүрээнд энэ хувь хүний мэдээллийг цуглуулсан одоо хувийн аж ахуйн нэгж байгууллагуудад цугларсан мэдээллийг устгах, ийм ажлыг зохион байгуулсан. Энэ ажлын хэсэг Ерөнхий сайдын 2022 оны 4 дүгээр сарын 13-ны өдрийн 55 дугаар захирамжаар 16 албан тушаалтныг оруулсан ийм ажлын хэсэг байсан. Үүний дараагаар ХЭҮК хуулийг хэрэгжүүлэхтэй холбоотой өөрийн үндсэн бүтцээ шинэчилж ХЭҮК-ын Тамгын газрын дэргэд Хувь хүний мэдээлэл хамгаалах хэлтсийг одоо байгуулсан 6 сарын 15-ны өдөр. Комиссын даргын тушаал гарч энэ бүтцийг албан ёсоор байгуулсан. 5 хүний бүрэлдэхүүнтэй ажиллахаар төлөвлөсөн байгаа. 2022 оны хувьд энэ хууль маань төсөв 2022 оны төсөв батлагдсанаас хойш батлагдсан учраас ХЭҮК-ын төсөвт энэ зардал бол тусгагдаагүй. Энийг өөрийн одоо 2022 оны үндсэн төсвийн хүрээнд шийдвэрлэж, өнөөдрийн байдлаар 2 хүний бүрэлдэхүүнтэй одоо энэ нэгжийг ажиллуулаад явж байна. 2023 оны төсөвт яг энэ хувь хүний мэдээллийг хамгаалах нэгжийн үйл ажиллагаанд зориулж ХЭҮК 270 сая төгрөгийг төсөвлөсөн. Энэ маань нийт энэ нэгжийг 3 хүний бүрэлдэхүүнтэй ажиллуулахад хангалттай гэж одоо тооцоолж оруулсан байгаа. Өнгөрсөн хугацаанд ХЭҮК-ын энэ мэдээ хувь хүний мэдээлэл хамгаалах хэлтэс маань олон нийтэд энэ хууль тогтоомжийг сурталчлах, таниулах энэ ажлыг хийж ажилласан. Үүнээс гадна томоохон хэд хэдэн одоо аж ахуйн нэгж дээр сургалтыг явуулахаар төлөвлөж байна. Энэ өнгөрсөн хугацаанд 5 сарын 1-нээс хойш ХЭҮК-т хувь хүний мэдээллийг хамгаалахтай холбоотой 9 гомдол ирсэн. Үүнээс 8-ыг шийдвэрлэсэн нэг нь шийдвэрлэх одоо ажиллагаанд явж байна. Бүгдээрээ иргэдээс ирсэн байгаа 9 гомдлоос 8 нь шийдвэрлэгдсэн. Энэ 8.6-д нь ХЭҮК-ын гишүүний зөвлөмж, шаардлага явсан. 4 шаардлага, 2 зөвлөмж явсан ийм байдалтай байна. 
Э.Батшугар: Гишүүд асуулт асууж, хариулт авч дууслаа.

Зарчмын зөрүүтэй саналтай гишүүд байна уу? Байхгүй байна.

 Монгол Улсын 2023 оны төсвийн төс төслийн 2 дахь хэлэлцүүлэг хийж дууслаа.

Ажлын хэсэгт баярлалаа, хүрэлцэн ирсэнд.

Монгол Улс 2023 оны төсвийн тухай, Нийгмийн даатгалын сангийн 2023 төсвийн тухай, Эрүүл мэндийн даатгалын сангийн 2023 төсвийн тухай хуулийн төслүүдийн 2 дахь хэлэлцүүлгийг явуулсан талаарх Байнгын хорооны санал, дүгнэлтийг Улсын Их Хурлын гишүүн Амартүвшин Төсвийн байнгын хороонд танилцуулна.

Дараагийн асуудалдаа оръё. 3 дугаар асуудал. 

Чиглэл өгөх тухай Байнгын хорооны тогтоолын төслийг хэлэлцье.

Тогтоолын төслийг та бүхэнд тараачихсан байгаа. 

Тус тогтоолын төсөлтэй холбогдуулан асуух асуулттай гишүүд байна уу? Ундрам гишүүнээр тасалъя.
Амартүвшин гишүүний микрофоныг нээе.

Г.Амартүвшин: Тогтоолын төсөлтэй танилцлаа. 
Тогтоолын төслийн нэгдүгээр заалт дээр ийм юм байна л даа. Мэдээллийн технологийн чиглэлийн одоо бүтээгдэхүүн үйлчилгээ олон улсад олон улсын зах зээлд гаргахад мэдээллийн технологийг хариуцсан консулыг одоо томилж ажиллуулъя гэсэн тийм юу орж ирж байна л даа. Тэгэхээр энэ чинь нэгдүгээрт манай Элчин сайдын яам, дипломат төлөөлөгчийн газарт ажиллаж байгаа асуудлыг бол Гадаад харилцааны яам хариуцах ёстой юм, нэгдүгээрт.

Хоёрдугаарт яг энэ чинь нэлээн төсвийн асуудал яригдах болно шүү дээ, энэ чинь. Тэр нэг хүний цалин хөлс, одоо байр савны мөнгө энэ тэр гээд. Яг энэ дээр тулах юм бол одоо дипломат төлөөлөгчийн газарт ажиллаж байгаа албан хаагчдынхаа цалинг харин нэмээд хангалттай одоо цалин хангамжаар нь баталгаатай болгох болгосон нь хамаагүй дээр байх гэж бодож байна. Ялангуяа нөгөө өндөр өртөгтэй АНУ, тэр Их Британи, Солонгос, Япон гэсэн тийм газруудад бол манай дипломат албан хаагчдын цалин бол үнэхээр өрөвдөлтэй шүү дээ. 
Тэгэхлээр би бол яг энэ нэгдүгээр хэсгийг бол ерөөсөө дэмжих боломжгүй гэж үзэж үзэж байна аа, нэгдүгээрт.

Хоёрдугаарт нь нэг ийм асуулт байна. Одоо 2 дугаар хэсэгт нь бол кибер аюулгүй байдлын холбоотой санхүүжилтийг шийдвэрлэж өгөөч ээ. Энэ чинь уул нь кибер аюулгүй байдлын тэр үндэсний төв гэж байгуулагдаад төсөвтэй биз дээ? Энэ яагаад нэмж төсөв суулгах шаардлагатай вэ гэж үзэж байгаа юм. 
Дараачийнх нь болохоор энэ мэдээллийн технологийн инновацын тусгай бүс байгуулах энэ юу гэсэн үг юм? Одоо шинээр бас байшин барилга тийм хөрөнгө оруулалт хийх юм уу? Яаж тэр бүсийг нь яг энд ямар төсөвт, ялангуяа төсөвтэй холбоотой ямар үр дагавар байдаг юм бэ гэдгийг тодруулмаар байна. 
Эцэст нь энэ нөгөө олон улсад ашигладаг цахим төлбөрийн системийг Монголд ашиглах боломжийг бүрдүүлнэ. Өөрөөр хэлбэл нөгөө pay pal, apple pay, google pay энэ тэрийг л яриад байх шиг байна л даа. Энийг одоо яг тэр гаднын төлбөрийн системүүдийг Монголд ашиглаад яг ямар асуудал үүсчихээд байгаа юм? Өөрөөр хэлбэл энэ чинь яг ингээд төрөөс шийдэх ёстой асуудал юм уу? Энэ чинь Монголбанк, арилжааны банкнуудын шийдэх ёстой асуудал юм уу? 
Яг яагаад одоо хүртэл бид нар apple pay, google pay, pay pall-ын одоо мөнгийг төлж болоод байдаг, орлогоо авч чаддаггүй ийм асуудал байгаа шүү дээ. Орж ирсэн мөнгөө буцаад Монголдоо оруулж ирэх. Тэгэхээр энэ асуудлыг шийдвэрлэхэд ямар шатанд явж байгаа вэ? Энэ дээр заавал одоо боломжийг бүрдүүлэх гэж яг юуг хэлээд байна вэ гэдэг дээр би тодруулж асууя.

Баярлалаа.

Э.Батшугар: Амартүвшин гишүүний асуултад хариулъя.

Консулын асуудалд оруулж байгаа Засгийн газар бас дотроо тодорхой хэмжээний зохицуулалт хийгээд таны хэлдгээр одоо байгаа консулд нь тодорхой хэмжээний чиг үүргийг нь одоо нэмэгдүүлж, цалин хөлсийг нэмэгдүүлэх, тийм бололцоо Засгийн газар өөрөө харж шийдэх тийм бололцоотой гэж харж байна. Тэгээд ялангуяа энэ IT консул гэдэг чинь өөрөө тийм маш одоо чухал байдгийг бид нар ойлгох ёстой.

Жишээлбэл одоо бид нар юу гэдэг юм Силикон Балид очоод одоо apple, amazon энэ тэртэй уулзъя гэвэл яг тийм, энэ чинь нэлээн нарийн мэргэжлийн мэдлэгтэй байх ёстой. Тийм хүмүүстэй хамтарч очиж уулзалт хийвэл илүү үр дүнтэй болох тийм бололцоо нээгдэнэ. Кибер аюулгүй байдлын тэр одоо Үндэсний төв болон олон нийтийн төв нь 2023 оны төсөвт ороогүй байгаа юм. Түрүүн бас хэлж байсан. Шинэ бүтээн байгуулалт гээд. Тэгсэн мөртөө хуульдаа орчихсон байгаа. Хууль нь заавал байгуулах ёстой гээд гаргачихсан байгаа. Тэгээд өнөөдөр бол мэдээлэл технологи бол маш их өндөр хөгжиж байна. Үүнийг дагаад бас аюулгүй байдлын талаар яригдах ёстой. Тэгэхээр энэ 2 төв нь яг тагнуулын доор байгаа үндэсний төв нь бол яг онц чухал дэд бүтэцтэй байгууллагуудыг хамгаалах. Нөгөө талдаа бол олон нийтийн төв нь одоо иргэд болон аж ахуйн нэгжүүдийг бас зөвлөмж өгөх.

Дээрээс нь нөгөө кибер аюулгүй байдлаа халдлагаас хамгаалан урьдчилан сэргийлэх, бүртгэх гэсэн тийм чухал одоо чиг үүрэгтэй 2 төв.

Тэгэхээр одоогийн байдлаар энэ бол улсын төсөвт 2023 орон төсөвт тусгагдаагүй гэдгийг бас түрүүн хэлж байсан. Тэр тусгай бүс гэдэг нь заавал шинэ байгууллага гэхгүйгээр бас тодорхой хэмжээний эрх зүйн тохируулга хийгдэх бололцоотой гэж бодож байна. Заавал одоо шинэ барилга байгууламж гэхээсээ илүү.

Pay pall болон бусад одоо энэ олон улсын төлбөрийн систем Монголд хараахан орж ирээгүй. Өмнө нь орж ирчихсэн байж байгаад буцаад гараад явчихсан тийм гашуун түүхтэй. Тэгэхээр энэ дээрээ манай ялангуяа старт ап болон жижиг одоо гарааны бизнесийн app бичдэг, программ бичдэг нөхдүүд маш том одоо юу гэдэг юм сервисээ гадаадад зарчхаад аль эсвэл аппликэйшнээ гадаадад зарах тэр бололцоо нь хаагдчихсан байдаг. Үндсэндээ энийг заавал Монголбанк, арилжааны банкууд гэхээр бас Засгийн газар ялангуяа Цахим хөгжил, харилцаа холбооны яамны анхаарснаар тухайн одоо pay pall, Apple, Amazon эд нартай харилцахад илүү одоо хурдан ахицтай, дараачийн түвшинд харьцаж чадаж байж тэгээд эд нарыг Монголд авч ирэх бүрэн бололцоотой гэж бодож байна.

Одоогийн байдлаар яах вэ? Түрүүн ямар түвшинд явж байна гэж асууж байна. Монголбанк болон арилжааны банкнууд нэг нэгээрээ очоод нэгдсэн байдлаар харилцаж очиж уулзаж чадахгүй байгаа юм байна лээ. Тэгээд нөгөөдүүл нь ч гэсэн бас нэг уул нь Монголыг оруулах нэг их хэцүү зүйл биш. Нөгөө том компани, гадаадын компаниудтай харахад. Зүгээр тодорхой хэмжээний зөвшөөрлийг нь олгох ёстой байгаа. Тэр одоо режинал гэдэг юм уу, жографик гэдэг. Гэхдээ бас үүнийг дагаад бас нэг ханшийн эрсдэлийн асуудал яригддаг юм. 

Гэхдээ энэ дээр ч гэсэн бас Монголбанктай юмуу арилжааны банктай ярьж байж тодорхой хэмжээний бас нэг шийдэл олох л хамгийн чухал байна. Ямар ч байсан эхний байдалтай цөмөөрөө шийдлээ олчхоод тухайн шийдлээ яаж хэрэгжүүлэх вэ гэдэг дээр бол Засгийн газар болон одоо холбогдох яам нь бусад газруудтай нь нийлж байж одоо бүрэн шийдэх бололцоотой гэж харж байгаа юм. 
Чинбүрэн гишүүн микрофоныг нээе. Асуултаа асууя. 

Ж.Чинбүрэн: Тогтоол дээр нэмж санал оруулмаар байгаа юм. Түрүүн сая ярьсан энэ эрүүл мэндийн цахим шилжилттэй холбоотой эрүүл мэндийн салбарт хийж байгаа төслүүдийн сая төрийн аудитын газар бол хөтөлбөр төлөвлөгөөнд ороогүй учраас хийгээгүй гэж хэлж байгаа шүү дээ тийм ээ. Тэгээд бид Байнгын хорооноосоо тогтоол гаргаад үүрэг өгөөд байдаг. Тэгтэл одоо тэрэн дээр тийм юм байхгүй байгаа учраас энэ асуудлыг оруулж энэ гадаадын зээл санхүүгээр хийх гэж байгаа, хийж байсан хийгээд явж байгаа энэ төслийн аудитыг хийлгэе гэдэг нэг ийм санал оруулъя. 
Хоёр дахь нь, ер нь Байнгын хорооноос өгсөн гарсан тогтоолын хэрэгжилтийг яаж хянаж байх вэ? Энэ дээр бас бид онцгой анхаарахгүй бол хаа байсан юм. 2021 оны намар танилцуул гэж хэлчхээд бид бас өөрсдөө нэхэж танилцахгүй байна гэдэг чинь бидний бас буруу гэж би бас ойлгож байна. Тийм учраас зүгээр юун дээр бол харин Байнгын хорооны ажил дээр энэ эрүүл мэндийн салбарын Дэлхийн банкны санхүүжилтийн хөтөлбөрийн үйл ажиллагааны талаарх танилцах, энэ ажлыг та бас зохион байгуулж өгөөрэй гэж хүсье.

Э.Батшугар: Ойлголоо, онцгой анхааръя.

Тэгээд та бас цаасан дээр саналаа бичээд өгчих үү. Тэгээд санал хураалт явуулъя.

Учрал сайдын микрофоныг нээе. 

Н.Учрал: Байнгын хорооноос Засгийн газарт чиглэл өгч байгаа. 
Энэ тогтоолын төслийг бол бас дэмжиж байгаа юм. 
Тэгэхээр энэ тогтоолын төсөл дээр бас зайлшгүй шаардлагатай шийдвэрлэх хэд хэдэн асуудал бас суусан байна. Тэгээд энэ ажлуудыг хэрэгжүүлэхэд Цахим хөгжил, харилцаа холбооны яам бас анхаарч ажиллах болно. Ялангуяа энэ мэдээлэл технологи хариуцсан консулыг томилж ажиллуулах асуудал бол яг одоо энэ Монгол Улсад үйл ажиллагаа явуулж байгаа программ хангамж үйлдвэрлэгч компани, аж ахуйн нэгжүүдийг дэлхийн зах зээлд өрсөлдүүлэх, олон улсын экспонуудад оролцуулах. Хөрөнгө оруулалтуудыг татах, хамтын ажиллагаа, түншлэлийг бэхжүүлэхэд нэн хэрэгцээтэй. Мөн Одоо энэ нийтийн төвийг байгуулах санхүүжилтийн асуудал дээр бас Байнгын хороо анхаарал хандуулж байгаад баяртай байна. 
Тэгээд хэдийгээр төсөвт суугаагүй ч гэсэн бид нар нийтийн төвийн үйл ажиллагааг үндсэн дэд бүтэц дээрээ суурилах буюу Үндэсний дата төвийн кибер аюулгүй байдлын хэлтсийг өргөжүүлээд менежментийн хувьд болоод хүний нөөцийн хувьд ауто сорсинг хэлбэрээр зохион байгуулах юм бол хувийн компани, аж ахуйн нэгж байгууллагуудын халдлагад хариу арга хэмжээ авах ажлууд бол зохион байгуулагдах боломжтой гэж бас харж байгаа. Тэгээд инновацын тусгай бүс байгуулах ажлыг бид бас эхлүүлээд Буянт-Ухаа дээр одоо төлөвлөөд ажиллаж байна. Тэгээд үүн дээр бас хууль эрх зүйн орчныг сайжруулахад Байнгын хорооны дарга, гишүүдийг бас хамтарч ажиллахыг хүсэж байгаа. Цахим төлбөрийн системийг бүрдүүлэх чиглэлээр бол бас банк санхүүгийн байгууллагуудтай бид бас яриа хэлэлцүүлэг хийж байгаа. И баримтын төлбөрийн цаасан баримтыг цахим хэлбэрт шилжүүлэх ажлууд бас мөн хийгдэж байна.

Тоон гарын үсгийг олон улсад итгэмжлэгдсэн жагсаалтад батлуулах асуудал бол нэн тулгамдсан асуудал мөн. Тэгэхээр энэ ажлууд дээр анхаарах ёстой. Хонхорын станцыг тоон технологид шилжүүлж байж энэ онцгой байдал тохиолдсон үед зарлан мэдээлэх үйл ажиллагааг зохион байгуулахад бол энэ радио, өргөн нэвтрүүлгийн дамжуулах сүлжээг тоон технологид шилжүүлэх асуудал бас зүй ёсоор их чухал асуудлууд мөн байна. 
Сургалтын хөтөлбөрүүдэд тоон бичиг үсгийн чадавхыг дээшлүүлэх талаар агуулгыг тусгах гээд ийм тодорхой бас зорилтуудыг агуулсан ийм Их Хурлын Байнгын хорооны тогтоол байна. Тэгээд энэ тогтоолыг хэрэгжүүлж ажиллахад салбарын яам бас анхаарал хандуулах болно.
Э.Батшугар: Учрал гишүүн дэмжиж үг хэллээ.

Чинбүрэн гишүүний гаргасан саналын дагуу санал хураалт явуулъя. 

Чинбүрэн гишүүний саналаар санал хураалт явуулчихъя.

Чинбүрэн гишүүний гаргасан зарчмын зөрүүтэй саналыг танилцуулъя. 
Эрүүл мэндийн салбарыг цахим хэлбэрт шилжүүлэх хүрээнд хэрэгжүүлж байгаа төсөл хөтөлбөр, мэдээлэл технологийн аудитыг Төрийн аудитын газраар хийлгүүлэх гээд. Зарчмын зөрүүтэй санал гаргасан Их Хурлын гишүүн Чинбүрэн.

Санал хураалт явуулъя.

11 гишүүнээс 7 нь дэмжиж санал батлагдлаа.

Ганхуяг гишүүний микрофоныг нээе. 
Х.Ганхуяг: Би угаасаа энэ цахим шилжилт гээд одоо нөгөө 3 хамгийн том салбар байгаа шүү дээ. Одоо эрүүл мэндийн салбар, боловсролын салбар, нийгмийн хамгааллын салбар Тэгэхээр яах вэ сая Чинбүрэн гишүүний гаргасан зарчмын зөрүүтэй санал дээр нь эрүүл мэнд, боловсрол, нийгэм хамгааллын салбарын цахим шилжилтийн хүрээнд хэрэгжүүлж байгаа төсөл хөтөлбөрт мэргэжлийн техникийн аудитыг төрийн аудитын байгууллагаар шинжлүүлэх гээд санал хураалгачихмаар байна.

Э.Батшугар: Ганхуяг гишүүний гаргасан зарчмын зөрүүтэй саналын дагуу санал хураалт явуулъя.
11 гишүүн оролцож, 8 гишүүн дэмжлээ. Зарчмын зөрүүтэй санал дэмжигдлээ.

Амартүвшин гишүүн гаргасан зарчмын зөрүүтэй саналаа бичгээр ирүүлсэн байна. 
Тогтоолын төслийн 1 болон 4 дүгээр заалтыг хасъя гэсэн саналаар санал хураалт явуулъя. 11 гишүүн оролцож, 8 гишүүн дэмжлээ. Зарчмын зөрүүтэй төсөл батлагдлаа.

 Тогтоолоо баталчихъя гишүүдээ. Зарчмын зөрүүтэй саналаар санал хураалт явуулж дууслаа. Тогтоолын төсөлтэй холбогдуулан санал хураалт явуулъя аа, баталъя гэсэн санал хураалт явуулъя.

11 гишүүн оролцож, 8 гишүүн дэмжлээ. Тогтоолын төсөл дэмжигдлээ. 

Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье ээ. Хуралдаа идэвхтэй орсон гишүүддээ баярлалаа.
ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

